
KANDUNGAN

JAWAPAN-JAWAPAN BAGI PERTANYAAN-PERTANYAAN JAWAB
LISAN YANG TIDAK DIJAWAB DI DALAM DEWAN

( SOALAN NO. 11 HINGGA NO. 45)

NOTA: [RUJUK PENYATA RASMI HARIAN (HANSARD)]



NO SOALAN : 11

PEMBERITAHUAN PERTANYAAN LISAN DEWAN RAKYAT
MESYUARAT KETIGA, PENGGAL KETIGA,
PARLIMEN KEEMPAT BELAS

PERTANYAAN :  LISAN

DARIPADA . DATO' HAJI AHMAD NAZLAN BIN IDRIS
[ JERANTUT ]

TARIKH © 5.NOVEMBER 2020 (KHAMIS)

SOALAN

DATO' HAJI AHMAD NAZLAN BIN IDRIS [ JERANTUT ] minta
MENTERI PERDAGANGAN DALAM NEGERI DAN HAL EHWAL
PENGGUNA menyatakan jumlah syarikat dan pengarah syarikat yang
telah memohon atau diambil tindakan pembatalan syarikat menurut
peruntukan di bawah Seksyen 549/550 Akta Syarikat 2016 yang layak
mendapat pengurangan kompaun sebanyak 90 peratus setakat ini.

JAWAPAN
Yang di-Pertua,

1. Suruhanjaya Syarikat Malaysia (SSM) telah memperkenalkan
Insentif Pengurangan Kompaun Bagi Pembatalan Nama Syarikat di
bawah Seksyen 549 / 550 Akta Syarikat 2016 bermula 17 Ogos 2020
sehingga 31 Disember 2020. Insentif ini merupakan inisiatif prihatin SSM
dalam membantu syarikat yang sedang menghadapi masalah kewangan
akibat pandemik COVID-109.

2. Melalui insentif ini, komuniti korporat layak menikmati pengurangan
kompaun sebanyak 90% daripada nilai asal kompaun. Kadar
pengurangan kompaun 90% ini adalah terpakai kepada semua kompaun
yang telah ditawarkan di bawah Akta Syarikat 1965 (AS 1965) dan Akta
Syarikat 2016 (AS 2016).

3. Berdasarkan rekod SSM, sebanyak 7,047 syarikat layak untuk
mendapat insentif pengurangan kompaun ini. Daripada jumlah tersebut,
SSM telah menerima sebanyak 4,872 permohonan pembatalan nama
syarikat di bawah Seksyen 549 / 550 AS 2016 dalam tempoh 17 Ogos
2020 sehingga 22 Oktober 2020. Pengenalan insentif ini akan
menggalakkan komuniti korporat untuk membuat permohonan
pembatalan syarikat sekiranya syarikat mereka tidak lagi beroperasi atau
menjalankan sebarang aktiviti perniagaan.

Sekian, terima kasih.



NO SOALAN : 12

PEMBERITAHUAN PERTANYAAN LISAN DEWAN RAKYAT
MESYUARAT KETIGA, PENGGAL KETIGA
PARLIMEN KEEMPAT BELAS

PERTANYAAN : LISAN

DARIPADA : YB DATO' WIRA MOHD ANUAR BIN MOHD
TAHIR

KAWASAN : TEMERLOH

TARIKH : 05 NOVEMBER 2020 (KHAMIS)

SOALAN NO. 12

minta MENTERI KANAN KERJA RAYA menyatakan:

(a) berapakah Jumlah pelanggan “Radio Frequency Identification (RFID)”;
dan

(b) bilakah pelaksanaan pungutan tol di seluruh lebuh raya akan
menggunakan RFID.

JAWAPAN

Tuan Yang Di-Pertua,

Untuk makluman Ahli Yang Berhormat, jumlah pelanggan “Radio
Frequency Identification (RFID)” sehingga 30 September 2020 adalah
sebanyak 1,267,128 kenderaan kelas 1 (kereta). Pelaksanaan
keseluruhan (“roll out”) kutipan tol menggunakan teknologi RFID di
seluruh lebuh raya bertol di Malaysia adalah dilaksanakan secara
berperingkat.

Untuk makluman Ahli Yang Berhormat juga, pihak Kerajaan (melalui
Lembaga Lebuhraya Malaysia, LLM) telah melaksanakan “roll out” sistem
kutipan tol teknologi RFID di semua dua puluh tiga (23) lebuh raya sistem
tol terbuka bermula pada 1 Januari 2020. Bagi pelaksanaan di lebuh raya
sistem tol tertutup, pada masa ini Program Rintis Awam (“Pilot Program”)
RFID sedang dilaksanakan di tiga (3) lebuh raya iaitu Lebuhraya Utara -
Selatan (PLUS) jajaran Hutan Kampung - Sungai Dua, Lebuhraya Senai -
Desaru (SDE) dan Lebuhraya Lembah Klang Selatan (SKVE). Pihak
Kerajaan/LLM mensasarkan pelaksanaan Program Rintis Awam RFID ini
diperluaskan ke Lebuhraya PLUS jajaran Juru — Skudai pada suku ke-3
atau ke-4 tahun 2021.

Walau bagaimanapun perluasan pelaksanaan tersebut adalah bergantung
kepada hasil keputusan pelaksanaan Program Rintis Awam RFID di
Lebuhraya PLUS jajaran Hutan Kampung — Sungai Dua yang sedang
dilaksanakan pada masa sekarang.

Sekian, terima kasih.

PEMBERITAHUAN PERTANYAAN LISAN DEWAN RAKYAT
MESYUARAT KETIGA, PENGGAL KETIGA,
PARLIMEN KEEMPAT BELAS

PERTANYAAN : LISAN

DARIPADA . YB DATUK HAJI AHMAD JAZLAN BIN YAAKUB
[ MACHANG ]

TARIKH : 5 NOVEMBER 2020 (KHAMIS)

SOALAN

DATUK HAJI AHMAD JAZLAN BIN YAAKUB [ MACHANG ] minta
PERDANA MENTERI menyatakan adakah Kerajaan bercadang untuk
membantu peminjam-peminjam Amanah lkhtiar Malaysia (AIM) dengan
menstrukturkan  kembali bayaran semula pinjaman  mereka
memandangkan golongan peminjam AIM diklasfikasikan sebagai
usahawan B40 yang paling teruk terkesan sejak pandemik COVID-19
melanda negara.

JAWAPAN: [YB DATO’ TAKIYUDDIN BIN HASSAN, MENTERI DI
JABATAN PERDANA MENTERI (PARLIMEN DAN
UNDANG-UNDANG)]

Tuan Yang di-Pertua,

Untuk makluman Ahli Yang Berhormat, sejajar dengan
pengumuman Perintah Kawalan Perkhidmatan (PKP) berkuat kuasa
bermula 18 Mac 2020, Amanah Ikhtiar Malaysia (AIM) telah
melaksanakan penutupan operasinya bermula 18 Mac 2020 hingga 5 Mei
2020.

Dalam pada yang sama, apabila Kerajaan mengumumkan pakej
bantuan kepada rakyat termasuklah moratorium pembayaran balik
pinjaman, AIM telah memperkenalkan Pakej Rangsangan Ekonomi
peringkat AIM bersama Koperasi Sahabat Amanah Ikhtiar Malaysia
Berhad (Koop Sahabat) berjumlah RM682,357,904 untuk membantu
rakyat Malaysia, secara amnya, dan Sahabat AIM, secara khususnya,
melalui inisiatif-inisiatif seperti berikut:-

i- Penangguhan kutipan bayaran balik mingguan selama 12
minggu sehingga 30 Mei 2020 membabitkan 378,815 orang
Sahabat Amanah Ikhtiar Malaysia melibatkan jumlah
keseluruhan sebanyak RM555 juta.

ii- Kebenaran pengeluaran Simpanan Wajib (SW) Sahabat Amanah
Ikhtiar Malaysia dengan had maksima RM300 melibatkan jumlah
keseluruhan sebanyak RM112.5 juta.

lii- Penangguhan bayaran ansuran I-Lestari dan I-Usahawan Koop
Sahabat selama 3 Bulan membabitkan 400 peminjam melibatkan
jumlah keseluruhan sebanyak RM300,000.

iv- Penangguhan Lelongan Sahabat Ar-Rahnu sehingga tamat
tempoh PKP membabitkan 1,500 peminjam melibatkan jumlah
keseluruhan sebanyak RM120,000.

v- Pengagihan Zakat Perniagaan Koop Sahabat berjumlah
RM621,104.80, Dana Bantuan Kebajikan Amanah Ikhtiar
Malaysia berjumlah RM2.6 juta dan Dana Faedah Korporat
Amanah Ikhtiar Malaysia berjumlah RM1.14 juta kepada 17,444

orang sahabat asnaf terpilih dengan kadar RM250 seorang
melibatkan keseluruhan dana berjumlah RM4,361,104.80.

vi- Menawarkan penggunaan Carlton Hotel Koop Sahabat kepada
Frontliners Kementerian Kesihatan Malaysia (KKM) secara
percuma melibatkan 80 bilik selama 8 hari berjumlah RM76,800.

vil- Penyediaan makanan Ready to Eat Retort kepada Frontliners
KKM sebanyak 515 bungkus.

viii- Memperuntukkan  Pinjaman  Tabung Kumpulan (PTK)
membabitkan 10,000 orang Sahabat Amanah lkhtiar Malaysia
dengan had maksima RM21,000 setiap pinjaman melibatkan
jumlah keseluruhan sebanyak RM10 juta.

Pihak AIM juga telah melanjutkan tempoh penangguhan kutipan
bayaran balik pembiayaan sehingga 30 Jun 2020. Dalam usaha untuk
memulihkan semula pendapatan Sahabat-Sahabat AIM selepas
berakhirnya tempoh PKP, Kerajaan sedang meneliti permohonan
penstrukturan semula pinjaman AIM dengan Kerajaan Persekutuan.

Sekian, terima kasih.

PEMBERITAHUAN PERTANYAAN JAWAB LISAN
DEWAN RAKYAT MESYUARAT KETIGA, PENGGAL KETIGA
PARLIMEN KEEMPAT BELAS

PERTANYAAN : JAWAB LISAN

DARIPADA ) TUAN WONG CHEN [ SUBANG ]
TARIKH ) 5 NOVEMBER 2020 (KHAMIS)
SOALAN

TUAN WONG CHEN [ SUBANG ] minta MENTERI PERUSAHAAN
PERLADANGAN DAN KOMODITI menyatakan dasar-dasar yang akan
dilaksanakan oleh pihak Kementerian untuk mengekalkan kepemimpinan global
Malaysia dalam pengeluaran sarung tangan getah, berdasarkan pengumuman
Thailand bahawa mereka akan menumpukan perhatian kepada pengeluaran
sarung tangan getah domestik.

JAWAPAN
Tuan Yang Di-Pertua,

Kerajaan sentiasa komited melaksanakan dasar-dasar yang menyokong
industri termasuk industri sarung tangan getah di dalam menggalakkan aktiviti
ekonomi dalam negara. Semasa wabak COVID-19 mula tersebar hingga kini,
Kerajaan tetap membenarkan industri perkhidmatan perlu (essential services)
termasuk sarung tangan untuk terus beroperasi dengan prosedur operasi
standard (SOP) tertentu.

Pada masa ini, Malaysia merupakan pengeksport terbesar sarung tangan
getah dunia dengan syer pasaran 67%. Nisbah pengeluaran sarung tangan
getah sintetik berbanding getah asli telah meningkat daripada 60:40 kepada
70:30 pada keadaan semasa yang telah mengurangkan kebergantungan kepada
getah asli.

Kementerian juga sedang merangka Dasar Agrikomoditi Negara (DAKN)
2021-2030 yang termasuk antara lainnya meningkatkan pengeluaran lateks
tempatan yang disokong dengan pelaksanaan Koridor Lateks Pantai Timur.
Peningkatan bekalan lateks ini dijangka dapat menampung keperluan lateks bagi
kegunaan kilang sarung tangan getah di samping meningkatkan produktiviti dan
pendapatan pekebun kecil.

Kementerian menerusi Majlis Getah Malaysia (MRC) juga sentiasa aktif
dalam merangka dan melaksanakan pelan-pelan jangka pendek, sederhana
serta jangka panjang untuk mengekalkan kepemimpinan global Malaysia dalam
pengeluaran sarung tangan getah.

Di bawah pelan jangka pendek dan sederhana, MRC akan terus
menjalankan aktiviti-aktiviti promosi di luar negara yang berkaitan dengan sarung
tangan getah seperti penyertaan dalam pameran perdagangan antarabangsa
bersama-sama dengan pemain industri, menganjurkan misi perdagangan dan
seminar pendidikan, fasiliti padanan perniagaan serta pengiklanan di media
antarabangsa. Aktiviti-aktiviti promosi ini bukan sahaja merangkumi pasaran
utama sarung tangan getah seperti Amerika Syarikat dan Eropah, malah turut
meliputi negara-negara berpopulasi tinggi dan berpotensi besar seperti China,
India, Indonesia, Vietnam, Mexico, Brazil dan Russia.

Melalui pelan jangka panjang pula, pihak Kementerian melalui MRC
memfokuskan kepada mengalakkan aktiviti pelaburan oleh pemain industri dan
memperkasakan industri hiliran getah bagi meningkatkan daya saing industri
serta nilai eksport sarung tangan getah Malaysia.

Ini termasuklah penawaran insentif automasi dan teknologi hijau yang
dilancarkan pada tahun 2019 berjumlah RM20 juta. Sehingga kini sebanyak RM7
juta telah dilulus yang melibatkan 14 projek termasuk perolehan mesin
pembungkusan sarung tangan automatik, mesin mencelup getah lateks dan
mesin melucutkan sarung tangan automatik untuk insentif automasi. Manakala
untuk insentif teknologi hijau termasuk penggunaan teknologi biomass,
pemasangan sistem kitar semula sisa air dan hujan serta pemasangan panel
solar di kilang sarung tangan getah.

Di samping itu, dana perhubungan industri (industry linkage fund) turut
disediakan bagi menggalakkan kerjasama antara para penyelidik dan pemain
industri dalam memperkasakan aktiviti penyelidikan dan pembangunan (R&D)
serta inovasi di sektor hiliran getah.

Sehingga kini terdapat 9 buah syarikat yang telah mengumumkan untuk
membuka kilang sarung tangan getah baharu di Malaysia seperti Mah Sing
Group Bhd di Kapar, Klang, AT Systemization Bhd di Chemor, Perak dan Hong
Seng Berhad di Sungai Petani, Kedah. Di samping itu, sekurang-kurangnya 5
buah syarikat sarung tangan sedia ada akan meningkatkan kapasiti masing-
masing seperti Top Glove, Hartalega dan Supermax.

Selain daripada itu, Kementerian juga menggalakkan pelaburan baru
kilang sarung tangan getah secara kerjasama dengan kerajaan negeri seperti di
Terengganu yang mana salah satu kilang sarung tangan getah tempatan sedang
mengadakan perundingan bersama salah sebuah Syarikat Berkaitan Kerajaan
(GLC) Terengganu untuk membuka kilang baharu di Kerteh, Terengganu.

Sekian, terima kasih.



SOALAN NO : 15

PEMBERITAHUAN PERTANYAAN JAWAB LISAN
DEWAN RAKYAT MESYUARAT KETIGA, PENGGAL KETIGA
PARLIMEN KEEMPAT BELAS

PERTANYAAN : JAWAB LISAN

DARIPADA : DATO’ SRI HASAN BIN ARIFIN
[ ROMPIN ]

TARIKH : 5 NOVEMBER 2020 (KHAMIS)

SOALAN

DATO’ SRI HASAN BIN ARIFFIN [ ROMPIN ] minta MENTERI
PEMBANGUNAN WANITA, KELUARGA DAN MASYARAKAT
menyatakan apakah langkah-langkah pro aktif serta tindakan yang perlu
diambil oleh Kementerian bagi mengatasi masalah kenaikan peratus
golongan tua yang akan timbul nanti. Berapakah Pusat Aktiviti Warga Emas
yang telah dibina dan adakah Kementerian bercadang untuk membina satu
Parlimen satu Pusat Aktiviti Warga Emas.

JAWAPAN
Tuan Yang di-Pertua,

Kementerian Pembangunan Wanita Keluarga dan Masyarakat
(KPWKM) sedang merangka strategi dan pelan tindakan di bawah
Rancangan Malaysia Kedua Belas (RMKe-12) yang akan menjamin
kesejahteraan warga emas dan sebagai langkah persediaan awal ke arah
Negara Tua pada tahun 2030.

Di antara inisiatif Kementerian/Jabatan dalam agenda pembangunan
warga emas adalah seperti berikut:

I.  Menambah baik Pelan Tindakan Warga Emas;

ii. Menggubal Rang Undang-Undang Warga Emas (RUU Warga Emas);
lii. Mewujudkan penjagaan warga emas jangka masa panjang (LTC);

Iv. Menggalakkan modul Penjagaan Warga Emas (NOSS); dan

v. Mewujudkan age-friendly city atau bandar mesra usia secara rintis di
Taiping Perak.

Tuan Yang di-Pertua,

Kerajaan mengambil berat berkaitan penyediaan infrastruktur dan
kemudahan kepada warga emas di mana ia turut terkandung dalam
Rancangan Malaysia Kesebelas (RMKe-11) di bawah Strategi B5:
Menambahbaik Persekitaran Warga Emas di mana usaha bersepadu akan
diambil untuk meningkatkan kualiti hidup warga emas dengan
menyediakan infrastruktur mesra warga emas dan menambah baik
khidmat penjagaan.

Pusat Aktiviti Warga Emas (PAWE) merupakan tempat bagi warga
emas menjalankan aktiviti harian dalam komuniti. lanya merupakan satu
perkhidmatan bercorak pendampingan sosial dan pembangunan kepada

warga emas yang melibatkan kerjasama strategik antara Pertubuhan
Bukan Kerajaan (NGO).

Sebanyak RM17.0 juta telah diperuntukkan di bawah RMKe-11 bagi
memperluaskan dan menubuhkan PAWE baharu menjelang tahun 2030
dengan sasaran bagi memperluaskan penubuhan PAWE di 222 kawasan
parlimen bagi menangani isu penuaan. Sehingga kini, terdapat
132 PAWE sedia ada di 120 parlimen yang mempunyai keahlian sebanyak
42 ribu orang ahli di seluruh Malaysia.

Pada tahun 2020 sebanyak RM1.5 juta diperuntukkan bagi
membolehkan penubuhan 13 PAWE baharu dan menjadikan jumlah
keseluruhan PAWE tahun 2020 sebanyak 145 PAWE merangkumi 133
Parlimen dan masih terdapat 89 Parlimen lagi yang belum ditubuhkan
PAWE.

PEMBERITAHUAN PERTANYAAN LISAN
DEWAN RAKYAT MESYUARAT KETIGA,
PENGGAL KETIGA, PARLIMEN KEEMPAT BELAS

PERTANYAAN ; LISAN

DARIPADA ; PUAN JUNE LEOW HSIAD HUI
[HULU SELANGOR]

TARIKH : 5 NOVEMBER 2020 (KHAMIS)

SOALAN

minta MENTERI PEMBANGUNAN USAHAWAN DAN KOPERASI
menyatakan bilangan perusahaan kecil dan sederhana (PKS) yang
menamatkan operasi mereka kerana pelaksanaan Perintah Kawalan
Pergerakan (PKP) dan penularan COVID-19 serta apakah langkah
Kementerian untuk mengatasinya.

JAWAPAN
Tuan Yang di-Pertua,

1. Kementerian Pembangunan Usahawan dan Koperasi (MEDAC)
komited dalam usaha untuk membantu usahawan termasuk PKS yang
terjejas akibat penularan wabak COVID-19.

2. Berdasarkan statistik Suruhanjaya Syarikat Malaysia (SSM),
jumlah keseluruhan syarikat dan perniagaan yang menutup operasi bagi
tempoh sehingga September 2020 adalah seperti pecahan berikut:

I 9,675 menutup operasi dalam tempoh Perintah Kawalan
Pergerakan (PKP) yang bermula 18 Mac sehingga 9 Jun
2020;

. 22,794 syarikat dan perniagaan menutup operasi bagi
tempoh Perintah Kawalan Pergerakan Pemulihan (PKPP)
laitu 10 Jun Jun sehingga September 2020; dan

lii.  Jumlah penamatan operasi yang tertinggi dicatatkan adalah
pada bulan Ogos 2020 iaitu 17,800 syarikat dan perniagaan.

3.  MEDAC telah menjalankan dua (2) kaji selidik secara dalam talian
semasa tempoh Perintah Kawalan Pergerakan (PKP) bermula 10 April
hingga 17 April 2020 dan pasca PKP bermula 15 Julai sehingga 17
Ogos 2020. Hasil kaji selidik tersebut mendapati:

I. 8.85% usahawan telah menutup perniagaan sepenuhnya
(gulung tikar) semasa tempoh PKP, manakala jumlah
tersebut berkurangan kepada 1.39% semasa pasca PKP;
dan

. Majoriti usahawan yang menutup operasi perniagaan
semasa PKP dan pasca PKP adalah usahawan mikro,
masing-masingnya sebanyak 79.53% dan 70.83%.

4.  Kaji selidik yang telah dijalankan juga mendapati usahawan mikro
termasuk informal dan koperasi merupakan golongan yang paling
terkesan memandangkan majoriti daripadanya masih belum mendapat
fasilitasi/bantuan yang disediakan oleh pihak Kerajaan. Justeru, MEDAC
telah mengenal pasti tindakan intervensi berdasarkan 3 isu utama
seperti berikut:

I Meningkatkan pembiayaan khas COVID-19 bagi menangani
isu aliran tunai usahawan.

. Meluaskan program latihan pembangunan produk dan
mempelbagaikan program promosi dan hub pemasaran bagi
meningkatkan permintaan produk serta akses pasaran.

lii. Mengadakan program adaptasi teknologi dalam usaha
meningkatkan inisiatif digitalisasi dalam operasi perniagaan.

5.  MEDAC juga telah membangunkan Pelan Pemulihan Usahawan
dan Koperasi yang menggariskan 6 strategi utama bagi menyokong
kestabilan ekosistem keusahawanan, memulinkan operasi perniagaan
usahawan dalam tempoh segera dan memastikan usahawan kekal
berdaya saing dan mampan. Strategi-strategi yang dirangka adalah
seperti yang berikut:

I. meningkatkan keyakinan rakyat;

. memperkasakan keupayaan dan kapasiti;

lii.  meningkatkan akses dan bantuan pembiayaan;
iv.  meningkatkan penggunaan teknologi;

v. membuka dan memperluaskan pasaran; dan
vi. menyampaikan perkhidmatan berkesan.

Sekian, terima kasih.

PEMBERITAHUAN PERTANYAAN LISAN DEWAN RAKYAT
MESYUARAT KETIGA, PENGGAL KETIGA,
PARLIMEN KEEMPAT BELAS

PERTANYAAN : LISAN

DARIPADA ; YB DATO’ HAJI MOHD FASIAH
BIN HAJI MOHD FAKEH [SABAK BERNAM]

TARIKH : 5 NOVEMBER 2020 (KHAMIS)
SOALAN

Minta PERDANA MENTERI menyatakan mengapa dan setakat manakah
terdapat perbezaan undang-undang syariah di antara negeri-negeri di
negara ini dan apakah langkah Kerajaan bagi menyeragamkan undang-
undang syariah di negara ini bagi mengelakkan salah faham dan
kekeliruan di  kalangan umat Islam dan melicinkan serta
memperkemaskan pentadbiran undang-undang syariah.

JAWAPAN

YB SENATOR DATUK DR. HAJI ZULKIFLI MOHAMAD AL-BAKRI,
MENTERI DI JABATAN PERDANA MENTERI (HAL EHWAL AGAMA)

Tuan Yang di-Pertua,

1. Perlembagaan Persekutuan memperuntukkan bahawa perkara
yang berkaitan dengan hal ehwal Islam adalah terletak di bawah bidang
kuasa perundangan negeri. Fasal (2) Perkara 74 Perlembagaan
Persekutuan memperuntukkan bahawa:

13

. Badan Perundangan sesuatu Negeri boleh membuat undang-
undang mengenai apa-apa perkara yang disebut satu per satu dalam
Senarai Negeri (iaitu Senarai Kedua yang dinyatakan dalam Jadual
Kesembilan)...”.

2. Perkara yang berkaitan dengan hal ehwal Islam dinyatakan satu
persatu dalam Butiran 1, Senarai Kedua, Jadual Kesembilan,
Perlembagaan Persekutuan. Kuasa untuk menggubal undang-undang
bagi mentadbir dan mengawal selia semua perkara yang berkaitan
dengan hal ehwal Islam adalah terletak pada Dewan Undangan Negeri
bagi setiap negeri di Malaysia. Dalam erti kata lain, badan yang
mempunyai bidang kuasa untuk menggubal undang-undang syariah ialah
Dewan Undangan Negeri di setiap negeri. Oleh yang demikian, undang-
undang syariah yang digubal oleh satu Dewan Undangan Negeri sudah
tentu akan berbeza dengan undang-undang Syariah yang digubal oleh
Dewan Undangan Negeri yang lain.

3. Sebelum suatu rang undang-undang syariah dibentangkan di
Dewan Undangan Negeri tertentu ia akan dibincangkan dan diperhalusi
terlebih dahulu di peringkat Majlis Agama Islam Negeri yang akan
memutuskan perkara-perkara dasar berkaitan dengan undang-undang
yang hendak digubal. Pelbagai pihak yang berkepentingan di peringkat
negeri akan dirundingi oleh Majlis Agama Islam Negeri untuk
mendapatkan pandangan dan maklum balas. Dalam menentukan
perkara-perkara dasar tersebut, Majlis Agama Islam Negeri pastinya akan
mengambil kira keadaan atau situasi semasa (waqi’) di negeri yang
berkenaan. Dalam isu-isu tertentu, keadaan dan situasi semasa di suatu
negeri mungkin berbeza dengan negeri-negeri yang lain dan ia
mewajarkan keputusan dasar perundangan yang berbeza untuk
menangani isu-isu tersebut. Keputusan dasar perundangan yang berbeza
sudah tentu akan menghasilkan peruntukan undang-undang yang
berbeza kerana undang-undang itu sifatnya perlu dinamik dan progresif
agar ia terus kekal relevan mengikut peredaran masa dan wagqi’ setempat.

4.  Sungguh pun begitu, ia bukanlah alasan bagi Kerajaan di peringkat
persekutuan untuk tidak berusaha ke arah penyeragaman undang-undang
syariah. Walaupun pun asaha untuk menyeragamkan undang-undang
syariah itu sepenuhnya bukanlah suatu perkara yang mudah, kerajaan
telah, sedang dan akan terus berusaha sedaya upaya untuk sekurang-
kurangnya meminimumkan ketidakseragaman tersebut.

5. Kerajaan, melalui Jawatankuasa Teknikal Undang-Undang Syarak
dan Sivil, Jabatan Kamajuan Islam Malaysia (JAKIM) (atau dikenali
sebagai “Jawatankuasa Teknikal”), sentiasa berusaha dan bekerjasama
dengan agensi-agensi di peringkat negeri khususnya Majlis Agama Islam
Negeri untuk menyelaraskan dan menyeragamkan undang-undang
syariah di negeri-negeri. Jawatankuasa Teknikal, yang merupakan salah
satu jawatankuasa yang bernaung di bawah Majlis Kebangsaan Bagi Hal
Ehwal Ugama Islam Malaysia (MKI), berperanan, antara lain, untuk
menyelaraskan dan menyeragamkan undang-undang syariah di negeri-
negeri seluruh Malaysia.

6. Kerajaan, melalui Jawatankuasa Teknikal dan kerjasama pelbagai
pihak di peringkat negeri, telah berjaya menyeragamkan lima undang-
undang syariah utama iaitu undang-undang pentadbiran agama Islam,
undang-undang keluarga Islam, undang-undang tatacara jenayah syariah,
undang-undang tatacara mal Mahkamah Syariah dan undang-undang
keterangan Mahkamah Syariah. Justeru, bagi menjawab persoalan
setakat mana terdapat perbezaan undang-undang syariah di negeri-
negeri, saya ingin menegaskan bahawa tidak semua undang-undang
syariah di negeri-negeri itu berbeza dan tidak seragam. Sebahagiannya
telah berjaya diseragamkan oleh kerajaan dan ia melibatkan undang-
undang syariah utama seperti yang telah saya dijelaskan.

7. Kerajaan, melalui JAKIM, juga telah membentangkan cadangan
untuk menyeragamkan undang-undang syariah yang lain termasuk
undang-undang jenayah syariah dan undang-undang profesion guaman
syarie kepada negeri-negeri melalui Majlis Dialog Undang-Undang dan
Persidangan Penyelarasan Undang-Undang Syarak dan Sivil untuk
mendapatkan pandangan dan maklum balas negeri-negei. Cadangan
tersebut telah dipersetujui oleh negeri-negeri. Cadangan tersebut juga
telah dibentangkan oleh JAKIM dalam Mesyuarat MKI dan telah
dipersetujui oleh MKI. Selain itu, cadangan untuk menyeragamkan
undang-undang jenayah syariah itu juga telah disembah perkenan oleh
JAKIM kepada Majlis Raja-Raja dan telah diperkenankan oleh Majlis Raja-
Raja. Walau bagaimanapun, penyeragaman undang-undang jenayah
syariah tersebut masih tidak dapat dilaksanakan buat masa ini untuk
memberi laluan kepada pindaan Akta 355 yang akan meningkatkan
bidang kuasa membicara dan bidang kuasa menghukum Mahkamah

Syariah yang akan memberi kesan secara langsung terhadap hukuman-
hukuman yang diperuntukkan di bawah undang-undang jenayah syariah
tersebut.

8. Kerajaan, melalui JAKIM, juga sedang giat melaksanakan usaha
untuk memberikan penerangan kepada negeri-negeri berkenaan
peruntukan-peruntukan Akta Profesion Guaman Syarie (Wilayah-Wilayah
Persekutuan) [Akta 814] sebagai salah satu inisiatif untuk membantu
negeri-negeri dalam menggubal undang-undang profesion guaman syarie
yang seragam dengan menjadikan Akta 814 tersebut sebagai panduan
dan rujukan.

9. Kerajaan juga akan membentangkan Rang Undang-Undang Wakaf
(Wilayah-Wilayah Persekutuan) (“RUU Wakaf”) pada Disember ini. RUU
Wakaf tersebut juga telah dibentangkan oleh Jawatankuasa Teknikal
kepada negeri-negeri dan ia digubal setelah mengambil kira pandangan
dan maklum balas daripada negeri-negeri. Setelah RUU Wakaf ini
diluluskan kelak, maka Kerajaan, melalui JAKIM, akan terus berunding
dan memberi penerangan kepada negeri-negeri mengenai RUU Wakaf
tersebut. Kerajaan berhasrat dan berharap agar negeri-negeri dapat
menjadikan RUU Wakaf tersebut sebagai undang-undang model dalam
menggubal undang-undang wakaf yang seragam di negeri-negeri seluruh
Malaysia.

10. Selain daripada usaha penyeragaman undang-undang syariah,
Kerajaan juga sentiasa peka mengenai penyelarasan penguatkuasaan
dan pendakwaan syariah di negara ini. Kerajaan, melalui Bahagian
Penyelarasan Penguatkuasaan dan Pendakwaan Syariah JAKIM,
sentiasa berusaha dan bekerjasama dengan agensi-agensi
penguatkuasaan dan pendakwaan syariah negeri-negeri untuk
mempastikan peguatkuasaan dan pelaksanaan undang-undang syariah di
negeri-negeri dapat diselaras dan diseragamkan demi untuk kepentingan
keadilan.

Sekian, terima kasih.

PEMBERITAHUAN PERTANYAAN LISAN DEWAN RAKYAT
MESYUARAT KETIGA, PENGGAL KETIGA
PARLIMEN KEEMPAT BELAS

PERTANYAAN : LISAN

DARIPADA : YB TUAN HAJI AHMAD BIN HASSAN
KAWASAN : PAPAR

TARIKH : 05 NOVEMBER 2020 (KHAMIS)

SOALAN NO. 18

minta MENTERI KANAN KERJA RAYA menyatakan konsep kolaborasi
Kementerian dengan Kerajaan Negeri Sabah dalam perihal pengendalian
projek-projek pembinaan infrastruktur khususnya Projek Lebuh Raya Pan
Borneo di Sabah yang mungkin melibatkan sempadan bidang kuasa
antara Kerajaan Persekutuan dengan Kerajaan Negeri Sabah.

JAWAPAN

Tuan Yang Di-Pertua,

Untuk makluman Ahli Yang Berhormat, semua projek pembangunan
Persekutuan perlu mematuhi Arahan Perbendaharaan 182 (AP182 -
Perkara 182.1) yang telah menetapkan bahawa semua Jabatan Bukan
Teknik hendaklah mendapatkan perkhidmatan daripada Jabatan Teknik
laitu Jabatan Kerja Raya dan Jabatan Pengairan dan Saliran bagi
melaksanakan semua projek kerja tertakluk kepada peraturan yang
berkuat kuasa dari semasa ke semasa.

Walau bagaimanapun, definisi Jabatan Kerja Raya di bawah AP182
merujuk kepada Jabatan Kerja Raya Malaysia sahaja dan tidak
termasuk Jabatan Kerja Raya Sabah dan Jabatan Kerja Raya Sarawak.
JKR Sabah dan JKR Sarawak adalah Jabatan Teknik bagi negeri masing-
masing berdasarkan status dan kuasa pelantikannya oleh Kerajaan
Negeri.

Oleh yang demikian, pelaksanaan projek persekutuan di Sabah dan
Sarawak perlu mematuhi AP182 dan sebarang kolaborasi di antara
Kementerian dengan Kerajaan Negeri Sabah boleh dirujuk kepada JKR
Malaysia secara ‘case by case basis’. JKR Malaysia selaku Jabatan
Teknik Persekutuan boleh menetapkan bentuk kerjasama dengan JKR
Sabah dan JKR Sarawak sebagai agen Kerajaan Persekutuan, manakala
pengurusan kontrak adalah tertakluk kepada apa-apa terma dan syarat
sebagaimana yang ditetapkan oleh Kerajaan Persekutuan.

Manakala, bagi projek berskala besar seperti Projek Lebuhraya Pan
Borneo Sabah, penentuan pengurusan kontrak adalah berdasarkan
kepada kelulusan Kerajaan Persekutuan melalui Mesyuarat Jemaah
Menteri.

Sekian, terima kasih.

PEMBERITAHUAN PERTANYAAN LISAN
DEWAN RAKYAT MESYUARAT KETIGA,
PENGGAL KETIGA, PARLIMEN KEEMPAT BELAS

PERTANYAAN : LISAN

DARIPADA ) DATUK HAJAH AZIZAH BINTI DATUK SERI
PANGLIMA HAJI MOHD DUN [BEAUFORT]

TARIKH : 5 NOVEMBER 2020 (KHAMIS)

SOALAN

Minta MENTERI PEMBANGUNAN USAHAWAN DAN KOPERASI
menyatakan berapa jumlah peruntukan yang telah disalurkan bagi
pembangunan usahawan di Sababh.

JAWAPAN
Tuan Yang di-Pertua,

Kementerian Pembangunan Usahawan dan Koperasi (MEDAC)
melalui agensi-agensi di bawahnya telah menyediakan bantuan kepada
usahawan di seluruh negara termasuk di Sabah dalam bentuk latihan bagi
pembangunan kapasiti usahawan dan pembiayaan bagi memulakan dan
mengembangkan perniagaan. Pemberian bantuan adalah terbuka kepada
semua usahawan dan dipertimbangkan tertakluk kepada syarat-syarat
kelayakan yang ditetapkan.

MEDAC melalui TEKUN dan SME Bank telah menyediakan bantuan
kepada usahawan dalam bentuk pembiayaan. Secara keseluruhannya,
TEKUN Nasional untuk tahun 2020 sahaja telah menyalurkan pembiayaan
sejumlah RM56.2 juta yang memanfaatkan kepada seramai 5,422
usahawan di negeri Sabah.

Manakala SME Bank dalam tahun 2020 pula telah meluluskan
pembiayaan kepada 139 usahawan di Sabah dengan jumlah RM72.17 juta.
Bagi meningkatkan kemahiran usahawan di Sabah, MEDAC melalui Institut
Keusahawanan Negara (INSKEN) telah melaksanakan program latihan
yang melibatkan implikasi kewangan sebanyak RM114,371.00 bagi tahun
2019 dan RM299,330.00 bagi tahun 2020. Seramai 595 usahawan di
Sabah telah mendapat bimbingan dan latihan di bawah INSKEN.

MEDAC amat prihatin kepada kelestarian dan kemampanan perniagaan
usahawan di Malaysia pasca Covid-19. Selain daripada penyaluran
kewangan bagi pembangunan usahawan secara langsung, Kerajaan
melalui SME Bank telah memberi penangguhan pembayaran selama enam
(6) bulan serta penstrukturan semula pembiayaan kepada usahawan PKS
yang layak. Inisiatif ini akan memberi manfaat kepada lebih 3,100
pelanggan SME Bank dengan nilai pembiayaan berjumlah RM5.3 billion.

Sekian, terima kasih.

PEMBERITAHUAN PERTANYAAN LISAN DEWAN RAKYAT
MESYUARAT KETIGA, PENGGAL KETIGA,
PARLIMEN KEEMPAT BELAS

PERTANYAAN : LISAN

DARIPADA : ' YB TUAN SU KEONG SIONG [ KAMPAR ]
TARIKH . 5 NOVEMBER 2020 (KHAMIS)
SOALAN

Minta PERDANA MENTERI menyatakan jumlah tindakan yang telah dan
akan diambil terhadap rakyat Malaysia yang mengingkari Perintah
Kawalan Pergerakan (PKP) dan juga Garis Panduan (SOP) KKM yang
telah ditetapkan oleh Majlis Keselamatan Negara untuk membendung
penularan wabak COVID-19.

JAWAPAN

YB DATUK SERI MOHD REDZUAN BIN MD. YUSOF,
MENTERI DI JABATAN PERDANA MENTERI (TUGAS-TUGAS KHAYS)

Tuan Yang di-Pertua,

1. Kompaun akan dikenakan terhadap mana-mana orang awam yang
melanggar SOP yang telah ditetapkan dalam mengekang penularan
wabak COVID19. Pihak Kementerian Kesihatan Malaysia telah
mengeluarkan tawaran kompaun sebanyak 33,822 dari Mac sehingga 24
Oktober 2020.

2. Dari jumlah tersebut, sebanyak 20,074 tawaran kompaun telah
dibayar oleh Orang Kena Kompaun (OKK) dengan nilai RM17,377,500.00.
Sebanyak 14,322 kompaun telah dikeluarkan bagi kesalahan tidak
mematuhi SOP dengan nilai kompaun sebanyak RM11,713,500.00 sejak
dari Mac sehingga 24 Oktober 2020.

3. Manakala kompaun yang telah dikenakan oleh pihak Polis Diraja
Malaysia ke atas orang awam sejak dari Mac sehingga 29 Oktober 2020

adalah sebanyak 40,854 dikenakan.

Sekian, terima kasih.

PEMBERITAHUAN PERTANYAAN DEWAN RAKYAT
MESYUARAT KETIGA, PENGGAL KETIGA,
PARLIMEN KEEMPAT BELAS

PERTANYAAN : LISAN

DARIPADA ) YB AHMAD JOHNIE BIN ZAWAWI [ IGAN ]
TARIKH ) 5 NOVEMBER 2020 (KHAMIS)

SOALAN

YB AHMAD JOHNIE BIN ZAWAWI [ IGAN ] minta MENTERI
PELANCONGAN, SENI DAN BUDAYA menyatakan apakah impak
pandemik COVID-19 ke atas industri pelancongan negara khususnya di
negeri Sarawak dari segi jumlah pelancong, hotel, agensi pelancongan,
pengangkutan serta industri yang berkaitan pelancongan dan apakah
langkah-langkah untuk mengatasinya.

JAWAPAN
Tuan Yang di-Pertua,

1. Penularan wabak COVID-19 telah memberi impak negatif yang
sangat besar kepada industri pelancongan di seluruh dunia. Bagi Malaysia,
Kempen Tahun Melawat Malaysia 2020 yang telah dirancang terpaksa
dibatalkan berikutan pengisytiharan dan pelaksanaan Perintah Kawalan
Pergerakan (PKP) pada 18 Mac 2020 yang lalu.

2.  Susulan pandemik ini, Kementerian Pelancongan, Seni dan Budaya
(MOTAC) menganggarkan kerugian melebihi RM100 bilion bagi industri
pelancongan pada tahun 2020 akibat kehilangan perbelanjaan pelancong
terutamanya yang berkaitan dengan penginapan, pengangkutan, membeli-
belah, makanan dan minuman. Pelaksanaan perintah kawalan di beberapa

lokasi berikutan gelombang ketiga penularan COVID-19 yang melanda
negara ketika ini juga boleh memberi kesan yang lebih buruk.

3. Bagi negeri Sarawak khususnya, jumlah kedatangan pelancong ke
negeri ini telah mencatatkan penurunan melebihi 90% iaitu seramai
1,155,754 orang kedatangan pelancong bagi tempoh Januari hingga
September 2020 berbanding tempoh yang sama pada tahun 2019 iaitu
3,366,922 orang pelancong.

4. Kerajaan telah melancarkan beberapa pakej rangsangan ekonomi
(PRE) seperti PRIHATIN, PRIHATIN PKS TAMBAHAN dan PENJANA bagi
membantu penggiat industri dan seterusnya memulihkan industri
pelancongan. Antara inisiatif yang boleh membantu sektor pelancongan
tempatan adalah:

(i) Skim Pembiayaan Pelancongan PENJANA atau PTF untuk
Perusahaan Kecil dan Sederhana (PKS) dan Perusahaan Mikro
sektor pelancongan. Pejabat MOTAC Negeri di seluruh negara
telah dan terus mengadakan sesi libat urus dengan penggiat
industri untuk menghebahkan peluang pembiayaan ini. Sesi-
sesi tersebut turut dijadikan platform untuk mendapatkan
maklum balas daripada pengusaha terlibat yang berkenaan
impak penularan pandemik COVID-19 kepada pemain industri
pelancongan tempatan dan cadangan-cadangan
penyelesaiannya;

(i)  pengecualian cukai pelancongan sepenuhnya bagi tempoh
mulai 1 Julai 2020 hingga 30 Jun 2021;

(i) pengecualian cukai perkhidmatan ke atas perkhidmatan
penginapan mulai 1 September 2020 hingga 30 Jun 2021;

(iv) lanjutan Program Subsidi Upah (PSU);

(v) inisiatif bantuan PKS seperti Skim Pembiayaan PKS PENJANA
dan Geran Padanan Pendigitalan PKS;

(vi) potongan cukai untuk perbelanjaan berkaitan COVID-19 seperti
pembelian PPE/ pengimbas suhu dan kos ujian saringan; dan

(vii) lanjutan penawaran penangguhan atau moratorium bayaran
pinjaman bersasar.

5. Pada masa yang sama, MOTAC giat meneliti pelbagai cara kreatif
untuk membantu industri pelancongan negara bangkit semula. Cadangan-
cadangan seperti bantuan bersasar dalam bentuk rebat/diskaun atau
subsidi pakej pelancongan melalui platform dalam talian, serta kerjasama
dengan persatuan pelancongan tempatan, taman tema, persatuan
Homestay dan membeli belah bagi menawarkan pakej pelancongan yang
menarik kepada rakyat diteliti dan diperhalusi pelan pelaksanaannya
apabila tiba masa yang sesuai.

6. Di samping itu, MOTAC komited untuk terus melaksanakan inisiatif-
inisiatif sedia ada khusus oleh Kementerian seperti:

() menawarkan kursus Domestic Tourism Vibes secara dalam
talian dengan kerjasama Persatuan Institut-institut Latihan
Pelancongan Malaysia (ATTIM) dan Malaysian Tourist Guide
Council (MTGC). Sehingga 31 Oktober 2020, seramai 168
orang pemandu pelancong di Sarawak telah mengikuti kursus
tersebut;

(i)  pengecualian bayaran fi lesen bagi pengusaha-pengusaha
pelancongan dan pemandu pelancong sehingga 31 Disember
2020;

(i) pemberian diskaun pembayaran kompaun sebanyak 40%
kepada semua pengusaha pelancongan dan pemandu
pelancong berlesen yang layak;



(iv)

(vi)

(vii)

(viii)

pelanjutan tempoh bayaran kompaun sehingga 31 Disember
2020 bagi semua kompaun yang dikeluarkan kepada syarikat
atau pemandu pelancong berlesen;

membangun dan menyediakan platform e-Kraf Bazaar dan
GoGallery untuk pengusaha seni dan kraf menjalankan aktiviti
promosi dan jualan produk secara dalam talian. Sehingga 30
September 2020, platform ini telah memanfaatkan lebih 100
orang pengusaha seni dan kraf tempatan negeri Sarawak
dengan nilai jualan melebihi RM570,000;

pelancaran mobile apps CraftOnTheGo pada 1 April 2020
untuk meningkatkan kebolehcapaian maklumat mengenai
usahawan kraf di seluruh Malaysia;

pelancaran platform MyCraftShoppe dalam bentuk e-
marketplace bermula April 2020 untuk memasarkan produk kraf
dan perkhidmatan secara atas talian; dan

pelancaran Kempen “Meet In Malaysia” pada 24 Julai 2020
bagi menggalakkan penganjuran MICE secara hibrid iaitu
secara fizikal dan dalam talian serentak di Malaysia.

7. Khusus untuk penggiat kebudayaan di negeri Sarawak, MOTAC telah
menyalurkan dana kepada 17 Badan Bukan Kerajaan (BBK) Kebudayaan
di Sarawak dalam tempoh 1 Januari 2020 sehingga 15 Oktober 2020.
Bantuan kewangan ini dapat membantu BBK dalam pentadbiran dan
penganjuran program yang mematuhi SOP semasa.

8.  Susulan pembukaan semula ekonomi bermula 10 Jun 2020, MOTAC
juga telah mengambil beberapa langkah untuk terus merancakkan semula
pelancongan domestik dan pada masa yang sama membudayakan
pematuhan kepada operasi standard atau SOP-SOP yang telah ditetapkan.
Antara program yang telah dilaksanakan termasuklah:

() “Siri  Jelajah Semarakkan Pelancongan Domestik” bagi
menggalakkan pelancongan dalam negara yang telah
dilancarkan pada 13 Jun 2020 oleh Kementerian ini di seluruh
negara. Setakat ini, siri promosi ini telah diadakan di negeri
Selangor, Negeri Sembilan, Melaka, Sarawak, Kuala Lumpur,
Perlis dan Kedah. Siri promosi yang melibatkan pendedahan
kepada produk-produk pelancongan baru serta produk warisan
seni dan kebudayaan negara ini akan diteruskan secara
berperingkat apabila keadaan mengizinkan;

(i)  Pelancaran “Pakej Istimewa Cuti-Cuti Malaysia Bagi Penjawat
Awam” pada 3 September 2020; dan

(i) “Siri Jelajah Kempen Pembudayaan Norma Baharu” yang
dijalankan dengan kerjasama Agensi Pengurusan Bencana
Negara (NADMA) dan Kementerian Kesihatan Malaysia (KKM)
bagi memberi pendedahan kepada penggiat industri
pelancongan terhadap norma-norma baharu yang perlu
diamalkan.

Sekian, terima kasih.

PEMBERITAHUAN PERTANYAAN LISAN DEWAN RAKYAT
MESYUARAT KETIGA, PENGGAL KETIGA,
PARLIMEN KEEMPAT BELAS

PERTANYAAN ) LISAN

DARIPADA . YB DATO' SERI DR. AHMAD ZAHID
BIN HAMIDI [ BAGAN DATUK ]

TARIKH . 5NOVEMBER 2020 (KHAMIS)
SOALAN

DATO' SERI DR. AHMAD ZAHID BIN HAMIDI [ BAGAN DATUK ] minta
PERDANA MENTERI menyatakan adakah pihak Suruhanjaya Pilihan
Raya membuat sebarang kajian atau perancangan khusus berkenaan
Standard Operating Procedure (SOP) pilihan raya sekiranya PRU-15
terpaksa dilakukan dalam keadaan negara masih mengalami pandemik
COVID-19.

JAWAPAN: [YB DATO’ TAKIYUDDIN BIN HASSAN, MENTERI DI
JABATAN PERDANA MENTERI (PARLIMEN DAN
UNDANG-UNDANG)

Tuan Yang di-Pertua,

Untuk makluman Ahli Yang Berhormat, Suruhanjaya Pilihan Raya
(SPR) sedang membuat perancangan dengan teliti bagi menghadapi
kemungkinan berlakunya Pilihan Raya Umum (PRU) Ke-15 dalam tempoh
pasca COVID-19. Ini adalah penting bagi memastikan pengendalian
penjalanan pilihan raya tersebut berjalan dengan selamat, lancar dan
sempurna. SPR dengan kerjasama Kementerian Kesihatan Malaysia
(KKM) dan Majlis Keselamatan Negara (MKN) telah merangka dan
menyediakan satu Garis Panduan Pencegahan Covid-19 Bagi
Pelaksanaan Pilihan Raya sama ada Pilihan Raya Umum (PRU) atau
Pilihan Raya Kecil (PRK). Garis panduan ini akan disesuaikan selaras
dengan arahan Perintah Kawalan Pergerakan semasa di bawah Akta 342
yang telah dikuatkuasakan oleh pihak Kerajaan seperti yang telah

dilaksanakan dalam pilihan raya sebelumnya iaitu PRK DUN N.23 Chini,
PRK DUN N.58 Slim dan PRU DUN Sabah Ke-16.

Antara langkah pencegahan COVID-19 yang dilaksanakan adalah
seperti berikut:

Pembersihan dan sanitasi di semua premis yang dikenal
pasti akan digunakan bagi tujuan pelaksanaan pilihan raya di
mana ia perlu dilakukan disinfeksi sebelum dan sebaik
sahaja selepas selesai digunakan berdasarkan garis
panduan KKM;

Kawalan kehadiran di setiap premis yang digunakan bagi
tujuan pilihan raya adalah pada jumlah paling minima yang
mana tidak menjejaskan proses pilihan raya dan mematuhi
penjarakan sosial sekurang-kurangnya 1 meter. Selain itu,
maklumat kehadiran setiap individu seperti nama dan
nombor telefon perlu direkodkan sama menggunakan QR
code di aplikasi MySejahtera atau catatan buku secara
manual;

Saringan suhu badan untuk semua individu yang hadir di
premis-premis yang digunakan bagi tujuan pilihan raya di
mana individu yang mempunyai suhu badan melebihi
37.5°C, batuk, sakit tekak atau susah nafas tidak dibenarkan
masuk ke premis dan perlu meninggalkan premis dengan
segera;

Penjarakan fizikal di premis perlu dilaksanakan di mana
susun atur meja di setiap premis yang digunakan disusun
dengan jarak 2 meter manakala jarak antara individu adalah
1 meter;

Penggunaan hand sanitizer dan sabun tangan oleh setiap
orang yang hadir ke premis sebelum dan selepas selesai
urusan bagi tujuan pelaksanaan pilihan raya;

vi. Penggunaan sarung tangan getah adalah diwajibkan bagi
semua petugas pilihan raya dan pegawai SPR yang bertugas
bagi setiap proses pilihan raya;

vii. Penggunaan face mask adalah wajib bagi semua individu
yang hadir di premis-premis yang digunakan bagi tujuan
pelaksanaan pilihan raya;

viii. Pengundi yang bergejala di mana pengundi yang
mempunyai suhu badan melebihi 37.5°C, batuk, sakit tekak
atau susah nafas hendaklah diasingkan serta-merta
daripada pengundi yang lain dan mengundi di tempat khas
(khemah khas untuk memangkah);

IX. Penganjuran sebarang bentuk ceramah, syarahan dan
perhimpunan bagi tujuan kempen oleh mana-mana parti
politik sepanjang tempoh berkempen adalah tidak
dibenarkan. Calon atau parti digalakkan untuk menggunakan
media massa, media sosial dan media cetak bagi tujuan
berkempen; dan

x. Taklimat dan latihan kepada petugas pilihan raya akan
dilaksanakan secara atas talian.

Sekian, terima kasih.

PEMBERITAHUAN PERTANYAAN DEWAN RAKYAT
MESYUARAT KETIGA, PENGGAL KETIGA,
PARLIMEN KEEMPAT BELAS

PERTANYAAN : LISAN

DARIPADA ) YB. TUAN MUHAMMAD BAKHTIAR
BIN WAN CHIK [ BALIK PULAU ]

TARIKH ) 5 NOVEMBER 2020 (KHAMIS)
SOALAN

YB TUAN MUHAMMAD BAKHTIAR BIN WAN CHIK [ BALIK PULAU ]
minta MENTERI PELANCONGAN, SENI DAN BUDAYA menyatakan
menjelaskan teknologi data analytic yang digunakan oleh MOTAC untuk
melihat dan mengkaji trend pergerakan pelancongan tempatan bagi
membantu pengusaha pelancongan.

JAWAPAN
Tuan Yang di-Pertua,

1. Untuk makluman, pada masa ini, statistik rasmi pelancongan
antarabangsa di Malaysia dijana melalui data pentadbiran yang diperoleh
daripada Jabatan Imigresen Malaysia dan melalui survei yang dilakukan
oleh Tourism Malaysia. Pada masa yang sama, Kementerian Pelancongan,
Seni dan Budaya (MOTAC) bekerjasama dengan Jabatan Perangkaan
Malaysia (DSOM) bagi menghasilkan statistik tahunan berkaitan
pelancongan domestik di Malaysia bagi melaporkan perangkaan utama
mengenai pelawat domestik, perjalanan serta profil sosial dan demografi.

2.  Di samping itu, Kementerian juga merujuk data sekunder daripada
pelbagai sumber seperti data trend penerbangan dan pelancongan semasa

serta data penginapan bagi menambah nilai dan kredibiliti ke atas proses
analisis trend semasa dan unjuran pelancong di Malaysia.

3.  Sungguhpun begitu, MOTAC percaya bahawa masih terdapat ruang
penambahbaikan yang boleh dilaksanakan terutamanya data melibatkan
pergerakan pelancong di dalam negara dan destinasi yang ditujui. Bagi
tujuan ini, MOTAC merancang untuk membangunkan Repositori Data
Bersepadu menerusi pelaksanaan tiga (3) inisiatif utama iaitu:

() menerokai penggunaan data lokasi menerusi pergerakan
rangkaian telekomunikasi bagi mengukur pergerakan pelawat
domestik dan antarabangsa dalam negara;

(i) kolaborasi bersama pelbagai agensi secara intensif bagi
pengumpulan data penginapan secara berkala; dan

(i) pembangunan platform tempahan dalam talian secara
menyeluruh yang meliputi kesemua produk pelancongan dalam
negara.

4, Inisiatif-inisiatif ini  bertujuan untuk membantu MOTAC dalam
pengumpulan dan penyelarasan data yang lebih menyeluruh serta secara
‘real-time” bagi tujuan analisis trend dan pasaran yang lebih tepat dan
berkesan. Pembangunan Repositori Data Bersepadu ini perlu diselaraskan
dengan penglibatan dan komitmen daripada agensi-agensi utama Kerajaan
seperti Kementerian Kewangan, Unit Perancangan Ekonomi, Jabatan
Perangkaan Malaysia, Unit Pemodenan Tadbiran dan Perancangan
Pengurusan, Kementerian Komunikasi dan Multimedia dan sebagainya.

Sekian, terima kasih.

PEMBERITAHUAN PERTANYAAN LISAN DEWAN RAKYAT
MESYUARAT KETIGA, PENGGAL KETIGA,
PARLIMEN KEEMPAT BELAS

PERTANYAAN : LISAN

DARIPADA . YB TUAN CHA KEE CHIN [RASAH]
TARIKH ; 5 NOVEMBER 2020 (KHAMIS)
SOALAN

Minta PERDANA MENTERI menyatakan apakah tahap pematuhan rakyat
Malaysia terhadap pelaksanaan Perintah Kawalan Pergerakan (PKP),
PKPB atau PKPP yang bermula pada 18 Mac 2020 dan juga SOP di
bawahnya, serta sejauh manakah pelaksanaan ini dapat membendung
penularan COVID-19 di negara kita.

JAWAPAN

YB DATUK SERI MOHD REDZUAN BIN MD. YUSOF,
MENTERI DI JABATAN PERDANA MENTERI (TUGAS-TUGAS KHAYS)

Tuan Yang di-Pertua,

1.  Secara umum tahap pematuhan rakyat Malaysia terhadap Standard
Operation Procedure (SOP) Perintah Kawalan Pergerakan (PKP),
Perintah Kawalan Pergerakan Bersyarat (PKPB) dan Perintah Kawalan
Pergerakan Pemulihan (PKPP) adalah baik. Walau bagaimanapun, Tim
Pematuhan yang diketuai oleh Polis DiRaja Malaysia (PDRM) sentiasa
melakukan pemantauan secara bersepadu bersama agensi-agensi
penguatkuasa yang lain.

2.  Statistik tangkapan dan kompaun bermula sejak PKP iaitu mulai
tarikh 18 Mac 2020 sehingga 2 November 2020 adalah seperti berikut;

I.  Jumlah Tangkapan  =29,784 orang
lI.  Jumlah Kompaun = 42,693 orang

Sekian, terima kasih.

PEMBERITAHUAN PERTANYAAN JAWAB LISAN
DEWAN RAKYAT MESYUARAT KETIGA, PENGGAL KETIGA
PARLIMEN KEEMPAT BELAS

PERTANYAAN ) JAWAB LISAN

DARIPADA ) TUAN SIM TZE TZIN [ BAYAN BARU ]
TARIKH : 5 NOVEMBER 2020 (KHAMIS)
SOALAN

TUAN SIM TZE TZIN [ BAYAN BARU ] minta MENTERI
PEMBANGUNAN WANITA, KELUARGA DAN MASYARAKAT
menyatakan bilakah Kementerian akan melaksanakan peningkatan
bantuan kebajikan JKM dinaikkan ke RM1,000 seperti yang dicadangkan
oleh Perdana Menteri semasa PRN Sabah. Berapa jumlah penerima akan
mendapat manfaat.

JAWAPAN
Tuan Yang di-Pertua,

Pada 30 Ogos 2020, YAB Perdana Menteri Malaysia telah
mengumumkan cadangan kenaikan kadar bantuan daripada RM200
hingga RM300 kepada RM1,000 dengan tujuan untuk memenuhi
keperluan asas dan meringankan beban penerima bantuan.

Kementerian Pembangunan Wanita, Keluarga dan Masyarakat
(KPWKM) bersama Jabatan Kebajikan Masyarakat (JKM) telah
mengadakan beberapa siri perbincangan dan sesi libat urus bersama
pihak Kementerian Kewangan berkaitan cadangan YAB Perdana Menteri
Malaysia bagi kenaikan kadar bantuan JKM tersebut.

Sehubungan dengan itu, KPWKM telah mengemukakan cadangan
kenaikan kadar bantuan JKM dalam permohonan Dasar Bajet
Kementerian tahun 2021 kepada Kementerian Kewangan untuk
pertimbangan dan kelulusan.

PEMBERITAHUAN PERTANYAAN LISAN DEWAN RAKYAT
MESYUARAT KETIGA, PENGGAL KETIGA
PARLIMEN KEEMPAT BELAS

PERTANYAAN : LISAN

DARIPADA : YB TUAN BARU BIAN
KAWASAN : SELANGAU

TARIKH : 05 NOVEMBER 2020 (KHAMIS)

SOALAN NO. 26

minta MENTERI KANAN KERJA RAYA menyatakan adakah Maltimur
Resources Sdn Bhd telah dilantik sebagai Perunding Pengurusan Projek
untuk projek Lebuh Raya Pan Borneo. Sekiranya ya, berapakah yuran
perunding yang akan dibayar dan apakah kadar struktur yuran perunding
yang diguna pakai bagi menentukan jumlah yuran yang perlu dibayar di
atas perkhidmatan yang disediakan.

JAWAPAN

Tuan Yang Di-Pertua,

Sebagaimana Ahli Yang Berhormat sedia maklum, projek Lebuhraya Pan
Borneo Sarawak kini sedang dilaksanakan secara konvensional dengan
kerjasama JKR Sarawak susulan daripada penamatan Perjanjian Rakan
Pelaksana Projek (Project Delivery Partner Agreement — PDPA).

Walau bagaimanapun, perubahan model pelaksanaan tersebut telah
memberi kesan ke atas pelaksanaan projek khususnya pentadbiran
projek, perubahan kontrak, kebajikan kakitangan-kakitangan yang terlibat
dan keperluan penambahbaikan kapasiti dan kepakaran teknikal sedia
ada.

Buat masa ini, Kementerian ini masih belum memuktamadkan pelantikan
juruperunding yang akan membantu JKR Sarawak untuk melaksanakan
projek ini secara konvensional. Berikutan itu mitigation plan dan tindakan
susulan berterusan sedang dilaksanakan bagi menambah baik kaedah
pelaksanaan yang telah diputuskan sebelum ini untuk memastikan
kelancaran dan kelangsungan Projek Lebuh Raya Pan Borneo Sarawak
sebagai pemangkin pembangunan sektor sosio-ekonomi, perindustrian
serta pelaburan di sepanjang jajaran projek tersebut.

Sekian, terima kasih.

PEMBERITAHUAN PERTANYAAN LISAN DEWAN RAKYAT
MESYUARAT KETIGA, PENGGAL KETIGA,
PARLIMEN KEEMPAT BELAS

PERTANYAAN ) LISAN

DARIPADA . DATUK SERI SAIFUDDIN NASUTION BIN
ISMAIL [ KULIM BANDAR BAHARU ]

TARIKH . 5 NOVEMBER 2020 (KHAMIS)

SOALAN

Minta PERDANA MENTERI menyatakan senaraikan syor-syor yang
dihasilkan oleh Majlis Tindakan Ekonomi Negara untuk menangani
cabaran ekonomi dihadapi negara sekarang.

JAWAPAN

YB DATO’ SRI MUSTAPA BIN MOHAMED,
MENTERI DI JABATAN PERDANA MENTERI (EKONOMI)

Tuan Yang di-Pertua,

1. Kerajaan telah mengumumkan penubuhan Majlis Tindakan
Ekonomi - Economic Action Council (EAC) pada 11 Mac 2020 sebagai
badan tertinggi kepada Kerajaan bagi menangani isu-isu dan cabaran
semasa ekonomi. EAC yang dipengerusikan oleh YAB Perdana Menteri,
juga memantau impak penularan wabak COVID-19 ke atas ekonomi serta
merangka langkah-langkah yang bersesuaian untuk memulihkan dan
merancakkan semula ekonomi negara.

2. Untuk makluman Ahli Yang Berhormat, semenjak penubuhan EAC,
sebanyak 24 mesyuarat telah diadakan dan 48 kertas telah dibentang dan
dibincangkan. Antara perkara yang telah dibincangkan adalah berkaitan
langkah memulih sektor ekonomi yang terjejas akibat COVID-19 seperti
sektor pelancongan, pembinaan, peruncitan, perumahan dan perusahaan
kecil dan sederhana (PKS), langkah meningkatkan kesejahteraan rakyat,
mengurangkan kadar pengangguran dan underemployment melalui
program upskilling dan reskilling, pemerkasaan digitalisasi serta strateqgi
meningkatkan pelaburan tempatan dan asing. Hasil Mesyuarat EAC juga
telah diambil kira dalam penyediaan Pakej Rangsangan Ekonomi Prihatin
Rakyat (PRIHATIN), Pakej Rangsangan Ekonomi Prihatin Rakyat
(PRIHATIN TAMBAHAN), Pelan Jana Semula Ekonomi Negara
(PENJANA) dan Kerangka Inisiatif Tambahan Prihatin atau KITA
PRIHATIN.

3. Selaras dengan ciri EAC yang bersifat terbuka dan sentiasa
mengambil kira pandangan semua pihak, sehingga kini Sekretariat EAC
telah mengadakan 270 sesi libat urus dengan pemegang taruh dari semua
pihak terlibat untuk mengenal pasti isu yang dihadapi serta membincang
secara terperinci pendekatan yang bersesuaian bagi menangani isu
semasa ekonomi dan isu struktural ke arah pembangunan mampan
jangka panjang. Sesi libat urus ini melibatkan pelbagai pihak termasuk
wakil kementerian, agensi kerajaan, badan berkanun, dewan perniagaan
tempatan dan asing, persatuan, badan profesional, badan bukan kerajaan

(NGO), ahli akademik serta pemain industri merentasi semua sektor
seperti ekonomi digital, pendidikan, pelaburan, pembuatan, perusahaan
kecil dan sederhana, pelancongan, pengangkutan dan kesihatan. Hasil
perbincangan dan sesi libat urus ini diangkat kepada mesyuarat EAC
untuk pertimbangan selanjutnya.

4.

Beberapa keputusan utama yang dibuat oleh EAC dalam

menangani cabaran semasa ekonomi dan dipersetujui oleh Jemaah
Menteri termasuk:

Membenarkan hampir semua sektor ekonomi dan aktiviti
perniagaan beroperasi tertakluk kepada syarat dan prosedur
operasi standard (SOP) yang ditetapkan oleh pihak berkuasa
bermula 4 Mei 2020 yang mana pada masa ini, aktiviti ekonomi
telah menunjukkan pemulihan secara beransur-ansur;

Mengaktifkan semula Majlis Perlindungan Sosial Malaysia
(MySPC) yang ditubuhkan pada tahun 2016 berkuat kuasa serta
merta. Majlis ini ditubuhkan untuk menyelaras agenda
perlindungan keselamatan sosial yang holistik dan bersepadu
yang meliputi bantuan sosial, insurans sosial dan intervensi
pasaran buruh dalam mendepani krisis COVID-19 dan juga untuk
masa-masa seterusnya;

Mewujudkan Majlis Kemakmuran Bumiputera (MKB) yang
bertujuan menjadi platform tertinggi dalam usaha memperkasa
pembangunan sosio-ekonomi Bumiputera. Pewujudan MKB
adalah sebahagian daripada kerangka intervensi strategik untuk
memandu dan mempercepatkan pemerkasaan ekonomi
Bumiputera selaras dengan Wawasan kemakmuran Bersama
2030 (WKB 2030) bagi memastikan pembangunan yang inklusif;

Mewujudkan inisiatif ‘MalaysiaMudah’ (#MyMudah) yang
bermatlamat untuk membantu syarikat dan perniagaan dari
dibebani peraturan tidak perlu dan kerenah birokrasi serta
mengurangkan kos perniagaan selain merangsang pewujudan
peluang pekerjaan dan pembangunan ekonomi;



NO. SOALAN : 27

v. Kementerian Sumber Manusia melalui Pertubuhan Keselamatan
Sosial (PERKESO) dan Pembangunan Sumber Manusia Berhad
(HRDF) menjadi badan penyelaras tunggal (single window) di
peringkat nasional ke atas semua inisiatif dan program yang
berkaitan dengan upskilling dan reskilling bagi menangani
masalah pengangguran akibat COVID-19;

vi. Melaksana National Technology & Innovation Sandbox (NTIS)
bagi mempercepatkan  penerimaan, penciptaan  dan
pengkomersialan teknologi dan inovasi di semua peringkat.
National Technology & Innovation Sanbox (NTIS) telah
dilancarkan pada 19 Ogos 2020; dan

vii. Menubuh One Stop Centre di bawah Kementerian Perdagangan
Antarabangsa dan Industri (MITI)/ Lembaga Pembangunan
Pelaburan Malaysia (MIDA) bagi mempercepatkan urusan
kemasukan pelawat perniagaan antarabangsa yang telah
beroperasi mulai 2 Oktober 2020.

5. Untuk makluman Yang Berhormat, bagi memastikan ekonomi
kembali ke landasan dan mencatatkan pertumbuhan mampan dalam
jangka masa panjang, Kerajaan melalui Majlis Tindakan Ekonomi sedang
memuktamadkan pelan pemulihan ekonomi jangka panjang yang dijadual
dikeluarkan pada bulan Disember 2020. Pelan ini menekankan aspek
transformasi bagi menyesuaikan Malaysia dengan landskap baharu dalam
dan luar negara pasca COVID-19 dengan 8 tema seperti berikut:

I.  Menerima Pakai Ekonomi Digital (Embracing the Digital
Economy);

ii. Menggalak Teknologi Terkini (Promoting Advanced Technology);

lii. Menyedia Tenaga Kerja Masa Hadapan (Preparing Future
Workforce);

iv. Bersedia Menghadapi Perubahan Landskap Global (Positioning
for a Shifting Global Landscape);

v. Pembaharuan Institusi Awam dan Meningkatkan Kualiti
Peraturan (Reforming Public Institution & Enhancing Regulatory
Quality);

vi. Komuniti Rentan dan Sektor Ketiga (Vulnerable Communities &
Third Sector);

vii. Meningkatkan Kemampanan (Enhancing Sustainability); dan

viii. Pembaharuan dan Prestasi Korporat (Corporate Reform and
Performance).

Sekian, terima kasih.

PEMBERITAHUAN PERTANYAAN LISAN DEWAN RAKYAT
MESYUARAT KETIGA, PENGGAL KETIGA,
PARLIMEN KEEMPAT BELAS

PERTANYAAN : LISAN

DARIPADA . YB DATO’ SRI HASAN BIN ARIFIN [ROMPIN]
TARIKH : 5 NOVEMBER 2020 (KHAMIS)
SOALAN

DATO' SRI HASAN BIN ARIFIN [ ROMPIN ] minta PERDANA MENTERI
menyatakan terdapat penghakiman di mahkamah tinggi di mana hakim
telah membuat keputusan sendiri diluar peruntukan undang-undang
dalam satu-satu kes. Apakah tindakan tatatertib yang boleh dilakukan ke
atas hakim-hakim yang menjatuhkan hukuman di luar sesuatu akta
undang-undang.

JAWAPAN: [YB DATO’ TAKIYUDDIN BIN HASSAN, MENTERI DI
JABATAN PERDANA MENTERI (PARLIMEN DAN
UNDANG-UNDANG)]

Tuan Yang di-Pertua,

Untuk makluman Ahli Yang Berhormat, mana-mana pihak yang tidak
berpuas hati dengan keputusan Hakim Mahkamah Tinggi boleh
memfailkan rayuan ke Mahkamah Rayuan. Bagi rayuan kes jenayah,
peruntukan mengenai rayuan ke atas keputusan Mahkamah Tinggi
diperuntukkan di bawah subseksyen 50(1) Akta Mahkamah Kehakiman
1964 [Akta 91] yang memperuntukkan seperti yang berikut:

“60. (1) Subject to any rules regulating the proceedings of the Court
of Appeal in respect of criminal appeals, the Court of Appeal shall
have jurisdiction to hear and determine any appeal against any
decision made by the High Court—

(@) inthe exercise of its original jurisdiction; and

(b) in the exercise of its appellate or revisionary jurisdiction
in respect of any criminal matter decided by the Sessions
Court”.

Rayuan bagi keputusan kes sivil yang diputuskan oleh Mahkamah
Tinggi pula diperuntukkan di bawah subseksyen 67(1) Akta 91 seperti
yang berikut:

“67. (1) The Court of Appeal shall have jurisdiction to hear and
determine appeals from any judgment or order of any High Court in
any civil cause or matter, whether made in the exercise of its original
or of its appellate jurisdiction, subject nevertheless to this or any
other written law regulating the terms and conditions upon which
such appeals shall be brought.”.

Mahkamah Rayuan yang mendengar rayuan terhadap keputusan
Mahkamah Tinggi boleh mengubah keputusan Mahkamah Tinggi apabila
mendapati bahawa Mahkamah Tinggi telah terkhilaf dalam keputusannya.
Prinsip ini telah diputuskan di dalam kes Watt or Thomas v. Thomas [1947]
AC 484 (m.s 487) dan di petik oleh Raja Azlan Shah (HMT, pada masa
itu) di dalam keputusan kes Wong Swee Chin v. PP [1980] 1 LNS 138, di
mana Lord Thankerton di dalam kes Watt or Thomas memutuskan seperti
yang berikut:

“.. an appellate court which is disposed to come to a different
conclusion on the printed evidence, should not do so unless it is
satisfied that any advantage enjoyed by the trial judge by reason of
having seen and heard the witnesses, could not be sufficient to
explain or justify the trial judge's conclusion....”

Mahkamah Persekutuan, dalam kes Ng Hoo Kui & Anor v. Wendy
Tan Lee Peng, Pentadbir Kepada Harta Pusaka Tan Ewe Kwang, Simati
& Ors [2020] 1 LNS 1060 turut memutuskan prinsip yang sama seperti
yang berikut:

“[74] Thus, whilst there is slight difference in approach of appellate
intervention, both the UK Supreme Court and our Federal Court
effectively shares a common thread where it has been held that

appellate intervention is justified where there is lack of judicial
appreciation of evidence”’.

Oleh yang demikian, mana-mana pihak yang tidak berpuas hati
dengan keputusan hakim Mahkamah Tinggi dan merasakan keputusan
yang dibuat oleh hakim berkenaan adalah di luar dari peruntukan
undang-undang bagi kes tersebut, bolehlah memfailkan rayuan ke
Mahkamah Rayuan. Sekiranya pihak tersebut masih tidak berpuas hati
dengan keputusan Mahkamah Rayuan, bolehlah memfailkan rayuan
seterusnya ke Mahkamah Persekutuan.

Pada masa yang sama, berdasarkan subsekyen 14(1) Akta 91,
Hakim Mahkamah Tinggi atau mana-mana hakim adalah dilindungi oleh
undang-undang daripada apa-apa tindakan termasuk guaman sepanjang
tempoh menjalankan tugas kehakimannya tersebut. Peruntukan
subsekyen 14(1) Akta 91 adalah seperti yang berikut:

“14. (1) No Judge or other person acting judicially shall be liable to
be sued in any civil court for any act done or ordered to be done by
him in the discharge of his judicial duty, whether or not within the
limits of his jurisdiction, nor shall any order for costs be made against
him, provided that he at the time in good faith believed himself to
have jurisdiction to do or order the act complained of.”.

Sekian, terima kasih.

PEMBERITAHUAN PERTANYAAN LISAN DEWAN RAKYAT
MESYUARAT KETIGA, PENGGAL KETIGA,
PARLIMEN KEEMPAT BELAS

PERTANYAAN . LISAN

DARIPADA :  YB TUAN LIM KIT SIANG [ISKANDAR PUTERI]
TARIKH . 5NOVEMBER 2020 (KHAMIS)

SOALAN

Minta PERDANA MENTERI menyatakan mengapakah MKN tidak
mewajibkan kuarantin selama 14 hari untuk mereka yang pulang dari

Sabah bermula daripada 26 September yang lalu.

JAWAPAN

YB DATUK SERI MOHD REDZUAN BIN MD. YUSOF,
MENTERI DI JABATAN PERDANA MENTERI (TUGAS-TUGAS KHAYS)

Tuan Yang di-Pertua,

1. Dasar kerajaan atas nasihat Kementerian Kesihatan Malaysia
(KKM) telah menetapkan bahawa individu yang pulang dari luar negara
perlu menjalani kuarantin wajib di Pusat Kuarantin selama 14 hari. Mereka
yang pulang dari Sabah merupakan perjalanan dalam negara. KKM telah
mengambil langkah supaya mereka yang pulang dari Sabah perlu melalui
saringan COVID-19 dan menjalani kuarantin kendiri di rumah sehingga
mendapat keputusan saringan negatif COVID-19. Kerajaan tidak
mengambil dasar mewajibkan mereka yang pulang dari Sabah untuk
menjalani kuarantin wajib 14 hari di pusat kuarantin kerana dasar tersebut
sekiranya diambil, hendaklah juga terpakai kepada semua negeri atau
kawasan dalam Malaysia.

2. Mengambil contoh negeri Kedah umpamanya pada satu ketika
sebelum penularan di Sabah pernah menjadi zon merah akibat penularan
COVID-19 berpunca daripada kluster 'Siva Gangga", maka jika
pendekatan kuarantin wajib 14 hari diambil, semua yang datang dari
Negeri Kedah juga perlu di kuarantin wajib. Langkah ini dilihat tidak
praktikal selain di luar kemampuan perkhidmatan kesihatan untuk
melaksanakannya.

Sekian, terima kasih.

PEMBERITAHUAN PERTANYAAN LISAN DEWAN RAKYAT
MESYUARAT KETIGA, PENGGAL KETIGA,
PARLIMEN KEEMPAT BELAS

PERTANYAAN LISAN

DARIPADA . YB DATO’ HAJI MAHFUZ BIN HAJI OMAR
[POKOK SENA]

TARIKH ) 5 NOVEMBER 2020 (KHAMIS)

SOALAN

Minta PERDANA MENTERI menyatakan apakah polisi Kerajaan
membenarkan amalan pemimpin politik khususnya anggota kabinet

mengeluarkan surat sokongan kepada mana-mana orang bagi tujuan
mendapatkan projek Kerajaan.

JAWAPAN

YB DATUK SERI MOHD REDZUAN BIN MD. YUSOF,
MENTERI DI JABATAN PERDANA MENTERI (TUGAS-TUGAS KHAYS)

Tuan Yang di-Pertua,

1. Untuk makluman Ahli Yang Berhormat, pada tahun 2010, Kerajaan
telah pun mengeluarkan ‘Garis Panduan Tindakan ke atas Sokongan
yang Diterima Daripada Pemimpin Kerajaan, Individu Berpengaruh
atau mana-mana Orang Mengenai Sesuatu Urusan Kerajaan’ yang
ditandatangani oleh Ketua Setiausaha Negara (KSN) bertarikh 8 Mac
2010.

2. Garis panduan ini bertujuan untuk menerangkan kepada penjawat
awam mengenai langkah-langkah yang harus diambil dalam menangani
permohonan sokongan yang diterima daripada pemimpin Kerajaan,
individu berpengaruh atau mana-mana orang mengenai sesuatu urusan
Kerajaan. Ini bagi memastikan penjawat awam tidak terkeliru, terpengaruh
dan mengekalkan integriti di dalam mempertimbangkan sesuatu
permohonan.

3. Bagi penjawat awam, mereka dihalang menggunakan pengaruh
surat sokongan daripada mana-mana Anggota Pentadbiran. Sebagai
contoh, permohonan pertukaran tempat kerja pegawai. Sekiranya ia
berlaku, penjawat awam tersebut boleh dikenakan tindakan tatatertib oleh
Ketua Jabatan berdasarkan Peraturan-Peraturan Pegawai Awam
(Kelakuan dan Tatatertib) [P.U.(A) 395/1993].

Sekian, terima kasih.



SOALAN NO : 31

PEMBERITAHUAN PERTANYAAN JAWAB LISAN
DEWAN RAKYAT MESYUARAT KETIGA, PENGGAL KETIGA
PARLIMEN KEEMPAT BELAS

PERTANYAAN : JAWAB LISAN

DARIPADA : DATUK SERI SHAMSUL ISKANDAR
@ YUSRE BIN MOHD AKIN [ HANG TUAH JAYA]

TARIKH : 5 NOVEMBER 2020 (KHAMIS)

SOALAN

DATUK SERI SHAMSUL ISKANDAR @ YUSRE BIN MOHD AKIN [ HANG
TUAH JAYA] minta MENTERI PERUSAHAAN PERLADANGAN DAN
KOMODITI menyatakan kesiapsiagaan Kementerian di dalam meningkatkan
lagi kemampanan industri minyak sawit Malaysia terutamanya dari sudut
kebolehkesanan (traceability) dan apakah inovasi teknologi “blockchain”
termasuk di dalam perancangan Kementerian untuk dilaksanakan selepas
kejayaan pelaksanaan pensijilan minyak sawit mampan Malaysia.

JAWAPAN

Tuan Yang Di-Pertua,

Untuk makluman Ahli Yang Berhormat, Kementerian Perusahaan
Perladangan dan Komoditi (KPPK) telah melaksanakan skim pensijilan
Minyak Sawit Mampan Malaysia (Malaysian Sustainable Palm Oil — MSPO)
secara mandatori bermula 1 Januari 2020. Pensijilan MSPO merupakan
pensijilan kemampan minyak sawit yang dibangunkan berdasarkan kepada
undang-undang dan peraturan domestik yang merangkumi pematuhan
terhadap keperluan undang-undang, tanggungjawab sosial, syarat
pekerjaan; persekitaran dan amalan terbaik serta mengambil kira penglibatan
para pekebun kecil sawit dalam skim ini.

Kejayaan pelaksanaan pensijilan Minyak Sawit Mampan Malaysia
(MSPO) yang dikecapi pada hari ini merupakan titik permulaan kepada
komitmen industri sawit Malaysia terhadap kemampanan. Merujuk pada
statistik terkini pencapaian pensijilan MSPO sehingga 21 Oktober 2020, 88%
kawasan tanaman sawit berkeluasan 5.19 juta hektar dan 421 daripada 452
kilang kelapa sawit telah dipersijilkan dengan MSPO. Walaubagaimana pun,
usaha dan penambahbaikan berterusan perlu dibuat oleh premis terlibat bagi
mengekalkan sijil yang telah diterima. Setiap tahun, premis bersijil MSPO ini
akan diaudit oleh badan pensijilan yang diakreditasi oleh Standard Malaysia
dan usaha-usaha terhadap penambahbaikan berterusan perlu dilaksanakan
dengan sebaiknya agar sijil MSPO yang diterima dapat dikekalkan.

Usaha untuk menambahbaik aspek kebolehjejakan dalam pensijilan
MSPO sedang giat dilaksanakan dengan pembangunan Aplikasi Malaysian
Sustainable Palm Oil Trace (MSPO Trace) yang telah dibangunkan dan
dilancarkan pada bulan November 2019. MSPO Trace merupakan platform
IT untuk pemantauan pensijilan berterusan bertujuan memberikan
akauntabiliti dan kebolehjejakan (traceability) di seluruh rantaian nilai kelapa
sawit dari penanam hingga pelanggan. MSPO Trace telah dibangunkan
dengan menggunakan data daripada pensijilan MSPO untuk fungsi
kebolehjejakan.

Melalui aplikasi MSPO Trace, setiap produk bersijil MSPO akan dapat
dikesan daripada mana ianya dihasilkan dan kepada siapa ianya dijual.
Pengguna yang ingin mengetahui daripada mana sumber minyak sawit yang
digunakan itu dihasilkan, boleh membuat rujukan kepada aplikasi MSPO
Trace. Walau bagaimanapun, sistem MSPO Trace pada jangka panjang
boleh dinaiktaraf untuk menjalankan fungsi kebolehjejakan menggunakan
teknologi “blockchain” tetapi ia memerlukan pelaburan pembangunan yang
lebih tinggi.

Pihak Kementerian bersedia menerima sebarang inovasi teknologi
termasuk teknologi “blockchain” selagi ia memenuhi keperluan
kebolehkesanan. Perlulah difahami bahawa teknologi “blockchain”
merupakan elemen yang besar dan ia merupakan persediaan Kementerian
ke arah “Big Data” bagi membolehkan Kementerian = menganalisa
perkembangan industri dan membuat keputusan yang terbaik. Namun begitu,
pekara ini perlu kajian yang teliti dari beberapa aspek seperti infrastruktur,
kos, keperluan, dan peruntukan undang-undang yang ada. Perkara ini akan
dikaji dengan lebih terperinci dengan semua agensi di bawah Kementerian
untuk menyediakan perancangan strategik dalam menyahut seruan Kerajaan
ke arah IR4.0.

Sekian, terima kasih.

PEMBERITAHUAN PERTANYAAN LISAN DEWAN RAKYAT
MESYUARAT KETIGA, PENGGAL KETIGA,
PARLIMEN KEEMPAT BELAS

PERTANYAAN : LISAN

DARIPADA . TUAN PANG HOK LIONG [ LABIS ]
TARIKH : 5 NOVEMBER 2020 (KHAMIS)
SOALAN

Minta PERDANA MENTERI menyatakan keadaan-keadaan istimewa
(special circumstances) seorang bekas Perdana Menteri yang menjadi
penjenayah setelah didapati sabit bersalah dan dijatuhkan hukuman
penjara selama 12 tahun oleh Mahkamah Tinggi masih diberikan
beberapa keistimewaan seperti Pengawal Peribadi beberapa orang
anggota Unit TIndakan Khas (UTK) dan polis pengiring bermotosikal.

JAWAPAN

YB DATUK SERI MOHD REDZUAN BIN MD. YUSOF,
MENTERI DI JABATAN PERDANA MENTERI (TUGAS-TUGAS KHAYS)

Tuan Yang di-Pertua,

1. Perdana Menteri sebagai ketua eksekutif menurut Perlembagaan
Persekutuan sememangnya merupakan sebuah institusi yang seharusnya
dihormati dan diiktiraf sumbangan baktinya dalam menasihati Yang di-
Pertuan Agong mengenai perjalanan urusan pentadbiran negara.
Bertepatan dengan tugas dan tanggungjawab itu dan selaras dengan
Perkara 43 Perlembagaan Persekutuan, Akta Ahli Parlimen (Saraan) 1980
[Akta 237] telah digubal bagi menggariskan saraan, elaun, pencen dan
ganjaran termasuk keistimewaan-keistimewaan lain yang layak diberikan
kepada YAB Perdana Menteri termasuk selepas bersara daripada menjadi
Perdana Menteri. Akta Pencen Tunku Abdul Rahman Putra Al-Haj 1971
[Akta 22] misalnya telah digubal bagi memberikan pencen dan
keistimewaan kepada bekas Perdana Menteri Malaysia yang pertama
atas sumbangan dan bakti beliau sebagai seorang negarawan dalam
membawa Malaysia mencapai kemerdekaan.

2. Mengambilkira institusi Perdana Menteri yang seharusnya terus
dihormati dan diiktiraf sumbangan baktinya, beberapa kemudahan, faedah
dan keistimewaan telah ditetapkan berdasarkan peruntukan di bawah
Para 21 Akta 237 di mana Jemaah Menteri diberi kuasa untuk menentukan
apa-apa elaun, kemudahan dan keistimewaan kepada bekas Perdana
Menteri. Kemudahan dan keistimewaan yang telah ditetapkan oleh
Jemaah Menteri tidak menyatakan secara jelas bahawa bekas Perdana
Menteri yang disabitkan kesalahan di mahkamah tidak layak untuk
menikmati elaun, kemudahan dan keistimewaan yang telah disediakan
tersebut.

Sekian, terima kasih.



NO. SOALAN : 33

PEMBERITAHUAN PERTANYAAN LISAN DEWAN RAKYAT
MESYUARAT KETIGA, PENGGAL KETIGA,
PARLIMEN KEEMPAT BELAS

PERTANYAAN : LISAN

DARIPADA . TUAN R.SIVARASA [ SG BULOH ]
TARIKH . 5NOVEMBER 2020 (KHAMIS)
SOALAN

TUAN R. SIVARASA [ SUNGAI BULOH ] minta PERDANA MENTERI
menyatakan bila dan macam mana Kerajaan akan melaksanakan
perubahan kepada lantikan Ketua Pesuruhjaya SPRM seperti yang
diumum oleh Datuk Seri Azam Baki pada 1 September 2020 iaitu lantikan
Ketua SPRM akan dibuat melalui Parlimen dan memerlukan majoriti dua
pertiga, pemecatan Ketua SPRM akan memerlukan keputusan satu
tribunal khas seperti pemecatan hakim-hakim dan SPRM akan adakan
suruhanjaya perkhidmatan sendiri.

JAWAPAN: [YB DATO’ TAKIYUDDIN BIN HASSAN, MENTERI DI
JABATAN PERDANA MENTERI (PARLIMEN DAN
UNDANG-UNDANG)]

Tuan Yang di-Pertua,

Cadangan penubuhan Suruhanjaya Perkhidmatan Pencegahan
Rasuah (SPPR) dan mewujudkan proses pelantikan Ketua Pesuruhjaya
SPRM yang telus merupakan antara inisiatif yang telah dicadangkan bagi
memperkasa SPRM sebagai agensi tunggal pembanterasan rasuah,
penyelewengan dan salah guna kuasa di Malaysia. Mesyuarat
Jawatankuasa Khas Kabinet Mengenai Anti Rasuah (JKKMAR) telah
bersetuju supaya kedua-dua cadangan ini diteruskan dan akan melibatkan
pindaan kepada Perlembagaan Persekutuan.

Bagi menjamin ketelusan dan kebebasan SPRM, penubuhan SPPR
dan pelantikan KP SPRM perlu dilaksanakan melalui pindaan
Perlembagaan Persekutuan sebagai undang-undang tertinggi di negara
ini. Selain itu, dua cadangan ini perlu dimasukkan ke dalam Perlembagaan
Persekutuan selaras dengan peruntukan-peruntukan yang melibatkan
penubuhan suruhanjaya perkhidmatan lain dan ketua-ketua perkhidmatan
khusus dalam negara. Antara elemen penting yang dicadangkan di dalam
proses pelantikan KP SPRM adalah pencalonan bagi jawatan KP SPRM
akan dibuat oleh satu jawatankuasa khas yang dianggotai dari kalangan
ahli-ahli Parlimen.

KP SPRM juga dicadangkan agar tidak boleh di lucutkan jawatannya
oleh mana-mana entiti selain melalui tribunal khas seperti yang
diperuntukkan kepada Ketua Audit Negara Hakim Mahkamah
Persekutuan. Kesemua cadangan ini memerlukan pindaan kepada
Perlembagaan Persekutuan. Menurut Fasal 3 Perkara 159 Perlembagaan
Persekutuan, apa-apa pindaan kepada Perlembagaan Persekutuan
hendaklah mendapat sokongan tidak kurang daripada dua pertiga
daripada bilangan ahli-ahli Parlimen. SPRM kini dalam peringkat
menyediakan kertas kabinet yang akan dibentangkan kepada Jemaah
Menteri untuk diperhalusi dan diluluskan.

Sekian, terima kasih.



NO. SOALAN : 34

PEMBERITAHUAN PERTANYAAN LISAN DEWAN RAKYAT
MESYUARAT KETIGA, PENGGAL KETIGA,
PARLIMEN KEEMPAT BELAS

PERTANYAAN : LISAN

DARIPADA : PUAN ISNARAISSAH MUNIRAH MAJILIS
[ KOTA BELUD ]

TARIKH 5 NOVEMBER 2020 (KHAMIS)

SOALAN

PUAN ISNARAISSAH MUNIRAH MAJILIS [ KOTA BELUD ] minta
PERDANA MENTERI menyatakan memohon penjelasan mengenai
status terkini perjanjian MA63 yang banyak kali dimainkan sewaktu PRK
Kimanis dan juga PRN ke-16 Sabah dahulu. Sewaktu YB Semporna
menjadi Ketua Menteri, beliau telah berjaya mendapatkan 17 daripada 21
perkara yang dituntut oleh Kerajaan Sabah dan Sarawak sewaktu di
bawah pemerintahan Pakatan Harapan Plus.

JAWAPAN

YB DATO HAJJAH HANIFAH HAJAR TAIB, TIMBALAN MENTERI DI
JABATAN PERDANA MENTERI (HAL EHWAL SABAH DAN
SARAWAK)

Tuan Yang di-Pertua,

1. Bagi menzahirkan komitmen dan keseriusan Kerajaan berhubung
usaha-usaha untuk mengembalikan hak-hak negeri Sabah dan negeri
Sarawak seperti mana yang termaktub di dalam Perlembagaan
Persekutuan dan Perjanjian Malaysia 1963 (MA63), Jemaah Menteri pada
9 September 2020 yang lalu telah bersetuju dengan penubuhan Majlis
Khas Mengenai Perjanjian Malaysia 1963 (Majlis Khas MAG3).
Keputusan Jemaah Menteri ini telah diumumkan sendiri oleh YAB
Perdana Menteri sewaktu sambutan Hari Malaysia di Sibu, Sarawak pada
16 September 2020 yang lalu. Penubuhan Majlis Khas ini adalah selaras
dengan syor dan keputusan Jawatankuasa Khas Kabinet Untuk
Menyemak Pelaksanaan Perjanjian Malaysia 1963 (JKKK MAG63) yang
telah dibubarkan pada 18 November 2019 di bawah Kerajaan terdahulu.

2. Kerajaan pada masa kini sedang memuktamadkan struktur dan
komposisi Majlis Khas MA63. Pada dasarnya, Majlis Khas MA63 akan
dipengerusikan oleh YAB Perdana Menteri dan turut dianggotai oleh YAB
Ketua Menteri Sabah, YAB Ketua Menteri Sarawak serta beberapa orang
Menteri Persekutuan yang berkaitan. Majlis Khas ini dijangka akan
bersidang buat kali yang pertama pada bulan November ini bagi
membincangkan serta membuat ketetapan berhubung perkara-perkara
yang penting dan perlu dipercepatkan diselesaikan. Selain itu, Majlis Khas
juga akan meneliti isu-isu yang berbangkit berhubung pelaksanaan
keputusan-keputusan di bawah Jawatankuasa Kabinet terdahulu bagi
memastikan perkara-perkara yang boleh diselesaikan atau dengan izin,
‘low hanging fruit” dilaksanakan dengan segera. Ini menunjukkan
keikhlasan Kerajaan Persekutuan dalam menjamin hak-hak negeri Sabah
dan negeri Sarawak dilaksanakan selaras dengan hak-hak yang dijamin
di bawah undang-undang dan perlembagaan negara. Majlis Khas ini akan
diurusetiakan oleh Bahagian Hal Ehwal Sabah dan Sarawak, Jabatan
Perdana Menteri (BHESS), yang bertanggungjawab memastikan isu-isu

yang berkaitan dengan MAG63 dapat diselesaikan dan dilaksanakan
dengan telus dan berkesan.

3. Dalam hal ini, Bahagian Hal Ehwal Sabah dan Sarawak, Jabatan
Perdana Menteri (BHESS) akan memantau rapi pelaksanaan keputusan-
keputusan yang telah dicapai di bawah Jawatankuasa Kabinet terdahulu
oleh jawatankuasa kerja-jawatankuasa kerja yang telah ditubuhkan di
peringkat Kementerian/Agensi Persekutuan yang terlibat dalam proses
semakan pelaksanaan MA63 sebelum ini. Setiap kementerian/agensi
terlibat akan mengemukakan pelaporan secara berkala kepada BHESS
dan pelaporan ini akan dibentangkan di peringkat Majlis Khas MAG63.

4. Kerajaan yakin bahawa kejayaan dalam agenda ini akan meredakan
ketidak-puasan hati rakyat di negeri Sabah dan Sarawak yang selama ini
merenggangkan perpaduan dan integriti wilayah yang kukuh serta
sekaligus akan dapat memperkasakan patriotisma dan nasionalisma
negara bangsa.

Sekian, terima kasih.



SOALAN NO: 35

PEMBERITAHUAN PERTANYAAN JAWAB LISAN
DEWAN RAKYAT MESYUARAT KETIGA, PENGGAL KETIGA
PARLIMEN KEEMPAT BELAS

PERTANYAAN : JAWAB LISAN

DARIPADA ; DATO' JOHARI BIN ABDUL [SUNGAI PETANI]
TARIKH ; 5 NOVEMBER 2020 (KHAMIS)

SOALAN

DATO' JOHARI BIN ABDUL [ SUNGAI PETANI ] minta MENTERI
PERUSAHAAN PERLADANGAN DAN KOMODITI menyatakan setakat
ini berapa institusi pengajian tinggi dan lain-lain pihak yang telah diberi
tugas untuk mencipta mesin atau kaedah baru mengutip buah kelapa
sawit. Berapa jumlah wang yang telah ditawarkan, dan berapa ciptaan
baru yang telah dihasilkan.

JAWAPAN

Tuan Yang Di-Pertua,

Untuk makluman Ahli Yang Berhormat, Kerajaan telah
menyediakan Dana Mekanisasi Sawit dengan peruntukan awal
sebanyak RM25 juta dan RM5 juta lagi dari pihak industri bagi
membiayai aktiviti penyelidikan, pembangunan dan pengkomersialan
teknologi mekanisasi perladangan sawit.

Untuk makluman Ahli Yang Berhormat juga, penilaian bagi
permohonan projek-projek ini dibuat melalui Jawatankuasa Teknikal Dan
Pemandu Dana Mekanisasi Sawit yang diurus setia oleh MPOB dan ahli
jawatankuasa terdiri dari pemain-pemain utama industri sawit negara.

Sehingga Oktober 2020 sebanyak 23 permohonan telah diterima
dengan 7 projek telah diluluskan dan 3 projek masih dalam peringkat
penilaian. Jumlah dana bagi 7 projek yang diluluskan tersebut berjumlah
RM 2,228,000.

2 projek yang diluluskan adalah oleh institut pengajian tinggi iaitu
projek Autonomous Robot for Collecting Oil Palm Loose Fruits using
Creature-Like Behaviour Control dari UPM dan projek Exoskeleton for
FFB Cutters dari UTM. Kedua-dua projek ini masih dalam peringkat
pembangunan. Projek selebihnya adalah daripada agensi perladangan
sawit dan syarikat pembangun teknologi tempatan.

Bagi mempergiatkan adaptasi mekanisasi dan automasi industri
sawit, MPOB sedang merancang untuk menubuhkan Mechanization
Research Consortium of Oil Palm atau MERCOP yang merupakan
kolaborasi antara kumpulan penyelidikan seperti MPOB, institusi
pengajian tinggi, institut-institut penyelidikan lain, termasuk pengeluar
teknologi dan pemain industri sendiri. MERCOP akan memainkan
peranan sebagai badan penasihat dan think tank untuk
mengkomersialkan hasil kajian dan pembangunan penyelidikan
berkaitan mekanisasi dan automasi bagi pihak MPOB.

Sekian, terima kasih.



NO. SOALAN : 36

PEMBERITAHUAN PERTANYAAN LISAN DEWAN RAKYAT
MESYUARAT KETIGA, PENGGAL KETIGA,
PARLIMEN KEEMPAT BELAS

PERTANYAAN : LISAN

DARIPADA : YB TUAN TAN KOK WAI [CHERAS]
TARIKH : 5 NOVEMBER 2020 (KHAMIS)
SOALAN

TUAN TAN KOK WAI [ CHERAS ] minta PERDANA MENTERI
menyatakan langkah pencegahan yang telah diambil untuk memastikan
terdapat sifar kes rasuah dalam perkhidmatan awam, terutamanya untuk
mengelakkan rasuah dan penyelewengan dalam sistem perolehan
Kerajaan.

JAWAPAN: [YB DATO’ TAKIYUDDIN BIN HASSAN, MENTERI DI
JABATAN PERDANA MENTERI (PARLIMEN DAN
UNDANG-UNDANG)]

Tuan Yang di-Pertua,

Untuk makluman Ahli Yang Berhormat, usaha menjadikan kes sifar
rasuah dalam perkhidmatan awam menuntut kematangan dalam semua
tindakan sama ada melibatkan penguatkuasan, pencegahan dan
pendidikan masyarakat dalam membanteras rasuah.

Dalam konteks sistem perolehan kerajaan, telah ditetapkan tatacara
perolehan yang teratur dan sistematik. Tatacara perolehan yang
ditetapkan ini jika dipatuhi berupaya memastikan perolehan yang
dilaksanakan memberi pulangan yang terbaik kepada kerajaan dan
seterusnya mengelakkan rasuah dan penyelewengan. Antara inisiatif
dalam tatacara perolehan yang digunakan sebagai kawalan dalaman
untuk memastikan rasuah dapat dicegah adalah:

I. pelaksanaan integriti pact;
li. pengisytiharan kepentingan dalam proses perolehan; dan
lii. penggiliran tugas (job rotation).

Selain itu, salah satu langkah pencegahan yang diambil oleh
kerajaan ialah dengan penubuhan Unit Integriti (Ul). SPRM selaku
pengawalselia Ul sedang mempergiatkan penubuhan Ul disemua agensi
awam di peringkat Persekutuan dan Negeri termasuk Syarikat
Berkepentingan Kerajaan. Seramai 69 orang pegawai SPRM telah
ditempatkan di agensi awam dan 13 pegawai SPRM ditempatkan di
Syarikat Berkepentingan Kerajaan. Penempatan ini sebagai satu langkah
yang berkesan dalam mencegah isu ketirisan terutamanya dalam
perolehan yang melibatkan penjawat awam.

Sekian, terima kasih.

PEMBERITAHUAN PERTANYAAN JAWAB LISAN
DEWAN RAKYAT MESYUARAT KETIGA, PENGGAL KETIGA
PARLIMEN KEEMPAT BELAS

PERTANYAAN : JAWAB LISAN

DARIPADA ; PUAN TERESA KOK SUH SIM [SEPUTEH]
TARIKH ; 5 NOVEMBER 2020 (KHAMIS)

SOALAN

PUAN TERESA KOK SUH SIM [SEPUTEH] minta MENTERI
PERUSAHAAN PERLADANGAN DAN KOMODITI menyatakan sama ada
Program Pembangunan Ladang Hutan (PPLH) yang akan tamat pada tahun
ini  akan diteruskan. Apakah penambahbaikan dan dana akan
diperuntukakan dalam fasa kedua.

JAWAPAN

Tuan Yang Di-Pertua,

Dalam usaha untuk mengurangkan tekanan ke atas hutan asli sebagai
sumber bahan mentah dan untuk memastikan ketersediaan berterusan bagi
industri kayu tempatan, Kementerian melalui Lembaga Perindustrian Kayu
Malaysia (MTIB) telah dipertanggungjawabkan untuk melaksanakan
Program Pembangunan Ladang Hutan (PPLH). Program PPLH telah
dilaksanakan bermula pada tahun 2007 dengan kelulusan dasar bagi
pinjaman mudah dari Kerajaan Persekutuan berjumlah RM1.045 bilion. la
bertujuan untuk membiayai pinjaman mudah (soft loan) kepada syarikat-
syarikat swasta, koperasi dan agensi Kerajaan yang layak untuk
melaksanakan PPLH di Malaysia dengan sasaran keluasan tanaman
sebanyak 130,000 hektar pada tahun 2020.

Kementerian akan meneruskan program PPLH bagi memastikan
kelestarian sumber bahan mentah sektor perkayuan. Bagi tujuan ini
sejumlah RM500 juta telah dipohon di bawah Rancangan Malaysia ke-12

(RMKe-12) bagi pelaksanaan Skim Pinjaman PPLH Bersaiz Besar dan
Sederhana yang mensasarkan pembangunan ladang hutan seluas 50,000
hektar lagi.

Selain itu, beberapa penambahbaikan juga akan dilaksanakan dalam
program fasa kedua ini. Antara penambahbaikan yang akan dilaksanakan
adalah:

I.  tempoh matang pinjaman dipendekkan bagi membolehkan lebih
ramai yang akan mendapat manfaat ;

ii. kawasan hutan terosot akan diberi keutamaan;
lii. pinjaman patuh Syariah akan dilaksanakan; dan

iv. pinjaman ditukarkan kepada revolving fund supaya program PPLH
dapat dilaksanakan secara berterusan.

Penambahan spesis yang bersesuaian mengikut keperluan industri juga
telah dibuat. Antara spesies baru yang disenaraikan adalah Paulownia spp
dan Eucalyptus spp serta semua spesis komersil buluh. Spesis-spesis ini
dipilih berdasarkan kepada kriteria spesies yang cepat besar dan boleh
dituai bermula tahun keempat hingga tahun kelima belas. Kementerian juga
akan sentiasa menambah baik PPLH berdasarkan keperluan semasa.

PEMBERITAHUAN PERTANYAAN JAWAB LISAN
DEWAN RAKYAT MESYUARAT KETIGA, PENGGAL KETIGA
PARLIMEN KEEMPAT BELAS

PERTANYAAN : JAWAB LISAN

DARIPADA ; PUAN TERESA KOK SUH SIM [SEPUTEH]
TARIKH : 5 NOVEMBER 2020 (KHAMIS)

SOALAN

PUAN TERESA KOK SUH SIM [SEPUTEH] minta MENTERI
PERUSAHAAN PERLADANGAN DAN KOMODITI menyatakan apa jenis
kajian buluh yang akan dijalankan di pusat penyelidikan buluh di Dataran
Tembusu di Terengganu. Apakah agensi yang menyumbangkan dana dan
kajian dalam projek ini.

JAWAPAN
Tuan Yang Di-Pertua,

Untuk makluman, buat masa ini tiada Pusat Penyelidikan Buluh di
Dataran Tembusu, Terengganu dan tiada kajian buluh dijalankan di Dataran
Tembusu. Walau bagaimanapun, Kementerian melalui Lembaga
Perindustrian Kayu Malaysia (MTIB) kini sedang membangunkan dokumen
manual mengenai aplikasi buluh dalam industri pembinaan iaitu “Manual
Aplikasi Buluh dalam Industri Pembinaan” yang dibiayai di bawah Rancangan
Malaysia Kesebelas (RMKe-11) melalui projek Pembangunan Standard dan
Kejuteraan Kayu.

Objektif utama pembangunan manual ini adalah untuk mewujudkan
bahan rujukan kepada industri perkayuan khususnya pemain industri buluh,
pusat pengajian tinggi dan pemegang taruh yang terlibat dalam struktur
pembinaan. Selain itu, manual ini juga akan digunakan oleh pihak yang
melaksanakan aktiviti/kursus pembangunan modal insan bagi melahirkan
tenaga kerja mahir dan pakar-pakar berkaitan struktur buluh dalam industri

pembinaan. Di samping itu, projek ini juga akan menekankan aplikasi buluh
dalam produk nilai tambah tinggi seperti penggunaan buluh sebagai lantali,
bidai dan produk perabot dari buluh. Usaha untuk membangunkan manual
aplikasi buluh ini adalah selaras dengan hasrat Kerajaan untuk meneroka
potensi buluh sebagai sumber alternatif yang boleh memangkin ekonomi
negara bagi tempoh jangka panjang di samping mempelbagaikan produk
berasaskan perkayuan.

Buluh merupakan salah satu bahan yang berpotensi untuk struktur
pembinaan di Malaysia. Aplikasi buluh dalam pembinaan mempunyai potensi
yang tinggi kerana ia lebih ringan dari segi ketumpatan. Pembinaan bangunan
dengan struktur buluh hanya memerlukan kegunaan tenaga yang minima dan
mengeluarkan karbon dioksida yang lebih rendah serta berfungsi sebagai
penebat dan sokongan struktur.

Berdasarkan kepada kebaikan dan kelebihan buluh di dalam aplikasi
pembinaan, Kementerian berpendapat bahawa pembinaan bangunan ikonik
daripada buluh adalah bersesuaian dengan matlamat pembangunan industri
buluh. Inisiatif ini adalah penting agar industri buluh dapat dibangunkan
sebagai salah satu agrikomoditi bagi menjana pendapatan serta memberi
manfaat kepada rakyat khususnya dan negara amnya.

Sekian, terima kasih.

PEMBERITAHUAN PERTANYAAN JAWAB LISAN
DEWAN RAKYAT MESYUARAT KETIGA, PENGGAL KETIGA
PARLIMEN KEEMPAT BELAS

PERTANYAAN : JAWAB LISAN

DARIPADA : PUAN HANNAH YEOH TSEOW SUAN
[ SEGAMBUT |

TARIKH : 5 NOVEMBER 2020 (KHAMIS)

SOALAN

PUAN HANNAH YEOH TSEOW SUAN [ SEGAMBUT ] minta MENTERI
PEMBANGUNAN WANITA, KELUARGA DAN MASYARAKAT
menyatakan apakah keputusan Kerajaan selepas Perdana Menteri
mengusulkan bantuan bulanan Jabatan Kebajikan Masyarakat yang
ketika ini berjumlah antara RM200 dan RM300 dinaikkan kepada
RM1,000 di Sabah baru-baru ini. Bilakah akan dilaksanakan, apakah
implikasi kewangan dan berapakah anggaran penerima bantuan baharu.

JAWAPAN
Tuan Yang di-Pertua,

Pada 30 Ogos 2020, YAB Perdana Menteri Malaysia telah
mengumumkan cadangan kenaikan kadar bantuan daripada RM200
hingga RM300 kepada maksimum RMZ1,000 dengan tujuan untuk
memenuhi keperluan asas (basic needs) dan meringankan beban
penerima bantuan.

Kementerian Pembangunan Wanita, Keluarga dan Masyarakat
(KPWKM) bersama Jabatan Kebajikan Masyarakat (JKM) telah
mengadakan beberapa siri perbincangan dan sesi libat urus bersama
pihak Kementerian Kewangan berkaitan dengan cadangan YAB Perdana
Menteri Malaysia bagi kenaikan kadar bantuan.

Sehubungan itu, KPWKM telah mengemukakan cadangan
kenaikan kadar bantuan JKM dalam Dasar Bajet Kementerian bagi tahun
2021 untuk perhatian dan pertimbangan Kementerian Kewangan.



NO. SOALAN : 40

PEMBERITAHUAN PERTANYAAN LISAN DEWAN RAKYAT
MESYUARAT KETIGA, PENGGAL KETIGA,
PARLIMEN KEEMPAT BELAS

PERTANYAAN : LISAN

DARIPADA : YB TUAN KHALID BIN ABD SAMAD
[SHAH ALAM ]

TARIKH . 5NOVEMBER 2020 (KHAMIS)

SOALAN

TUAN KHALID BIN ABD SAMAD [ SHAH ALAM ] minta PERDANA
MENTERI menyatakan adakah Kerajaan akan meneruskan usaha
Kerajaan terdahulu untuk memansuhkan hukuman mati mandatori dan
mewajibkan budi bicara hakim dalam jenayah-jenayah yang melibatkan
hukuman mati.

JAWAPAN: [YB DATO’ TAKIYUDDIN BIN HASSAN, MENTERI DI
JABATAN PERDANA MENTERI (PARLIMEN DAN
UNDANG-UNDANG)]

Tuan Yang di-Pertua,

Cadangan untuk memansuhkan hukuman mati mandatori
sebagaimana syor Jawatankuasa Khas Hukuman Gantian Terhadap
Hukuman Mati Mandatori memerlukan penelitian mendalam oleh Kerajaan
sebelum keputusan berkaitan perkara ini dibuat. Semua syor
Jawatankuasa tersebut iaitu hukuman alternatif terhadap hukuman mati
mandatori dan syor penambahbaikan sistem keadilan Malaysia untuk
jangka masa pendek dan jangka masa panjang sedang diperhalusi.

Sebarang perubahan dasar berhubung dengan hukuman mati ini
akan mengambil kira keperluan dan kemaslahatan rakyat secara
keseluruhannya. Ini termasuklah aspek berkaitan pencegahan jenayah,
kesan yang dialami oleh keluarga mangsa serta kesedaran kepada
masyarakat awam.

Sekian, terima kasih.

PEMBERITAHUAN PERTANYAAN LISAN DEWAN RAKYAT
MESYUARAT KETIGA, PENGGAL KETIGA
PARLIMEN KEEMPAT BELAS

PERTANYAAN : LISAN

DARIPADA : YB TUAN NGA KOR MING
KAWASAN : TELOK INTAN

TARIKH : 05 NOVEMBER 2020 (KHAMIS)

SOALAN NO. 41

minta MENTERI KANAN KERJA RAYA menyatakan jumlah peruntukan
yang telah diperuntukkan Kementerian tersebut untuk kawasan Parlimen
Teluk Intan dari tahun 2008 hingga tahun 2020, dengan pecahan ikut
nama projek serta kos yang terlibat dengan pecahan tahun.

JAWAPAN

Tuan Yang Di-Pertua,

Untuk makluman Ahli Yang Berhormat, terdapat 3 projek yang
dilaksanakan oleh Kementerian Kerja Raya (KKR) di bawah peruntukan
pembangunan melibatkan Parlimen Telok Intan dengan kos pelaksanaan
sebanyak RM525,372,220.46 dari tahun 2013 hingga tahun 2020. Butiran
projek-projek tersebut adalah seperti berikut:

1) Projek Menggantikan Pembentung “Corrugated Metal Pipe” (CMP) di
Laluan Persekutuan — Perak (No. Laluan Di FT058/03/60 Jalan Teluk
Intan — Bidor, Hilir Perak. Projek ini melibatkan kos sebanyak
RM3,270,411.67 dan tahun pelaksanaannya adalah dari tahun 2013
hingga 2014;

2) Projek Menggantikan Jambatan FT58/35/50 Diatas Sungai Ayer
Kuning, Daerah Hilir Perak, Perak dengan kos sebanyak RM5,329,044.31.
Projek ini dilaksanakan pada tahun 2018 hingga tahun 2020; dan

3) Kerja-Kerja Menaiktaraf Jalan Persekutuan FTO05 (Teluk Intan Ke Kg.
Lekir) Perak dengan kos sebanyak RM516,772,764.48. Projek ini dijangka
siap pada tahun 2021.

Sekian, terima kasih.

PEMBERITAHUAN PERTANYAAN LISAN DEWAN RAKYAT
MESYUARAT KETIGA, PENGGAL KETIGA,
PARLIMEN KEEMPAT BELAS

PERTANYAAN :  LISAN

DARIPADA : TUAN CHARLES ANTHONY SANTIAGO
[ KLANG ]

TARIKH . 5 NOVEMBER 2020 (KHAMIS)

SOALAN

TUAN CHARLES ANTHONY SANTIAGO [ KLANG ] minta MENTERI
KESIHATAN MENTERI PERDAGANGAN DALAM NEGERI DAN HAL
EHWAL PENGGUNA menyatakan kesudian Malaysia mengikut langkah
India dan Afrika Selatan yang telah mencadangkan satu usul
pengecualian beberapa fasal dalam perjanjian TRIPS bagi mencegah,
membendung dan merawat COVID-19. Adakah Malaysia sebagai ahli
WTO sedia untuk menyokong wusul ini untuk mengenepikan
penguatkuasaan hak intelek (intellectual property) bagi menanganiisu-isu
berkenaan COVID-19.

JAWAPAN
Yang di-Pertua,

Dalam menangani situasi yang melibatkan kesihatan awam,
undang-undang paten di Malaysia telah pun memperuntukkan fleksibiliti
di bawah Akta Paten 1983 iaitu berhubung pelaksanaan Hak Kerajaan
untuk memperolehi produk berpaten tanpa kebenaran pemilik paten
tertakluk kepada syarat-syarat yang telah ditetapkan. Pelaksanaan hak ini
juga selaras dengan Perjanjian Trade Related-Aspect of Intellectual
Property Rights (TRIPS) malah Akta Paten 1983 sedang dalam proses
penambahbaikkan dengan memasukkan klausa pindaan Perjanjian
TRIPS berkenaan kesihatan awam bertujuan memastikan pemakaian
fleksibiliti untuk kesihatan awam ini lebih berkesan.

Selain itu, Seksyen 37 Akta Paten 1983 dengan jelas
memperuntukkan bahawa hak pemilik paten adalah terhad kepada tujuan
industri atau komersial dan tidak termasuk penyelidikan saintifik.
Pengecualian ini memberi manfaat kepada para penyelidik kita untuk
membuat penyelidikan saintifik dan tidak lagi sekadar bergantung kepada
hasil penyelidikan luar negara.

Oleh kerana, Perundangan Harta Intelek Malaysia telahpun
mematuhi peruntukan Perjanjian TRIPS ini sejak 2002 lagi, sebarang
keputusan sokongan atau penerimaan berhubung usul pengecualian
beberapa fasal Perjanjian TRIPS ini memerlukan kajian terlebih dahulu.
Selain itu, Malaysia juga perlu mengambil kira komitmen Malaysia dalam
Perjanjian Perdagangan dan Perjanjian Antarabangsa yang melibatkan
hak harta intelek yang telah ditandatangan dan disertai oleh Malaysia.

Sekian, terima kasih.

PEMBERITAHUAN PERTANYAAN LISAN DEWAN RAKYAT
MESYUARAT KETIGA, PENGGAL KETIGA
PARLIMEN KEEMPAT BELAS

PERTANYAAN : LISAN

DARIPADA ; YB TUAN RAMKARPAL SINGH
A/L KARPAL SINGH [ BUKIT GELUGOR ]

TARIKH : 5 NOVEMBER 2020 (KHAMIS)
SOALAN

TUAN RAMKARPAL SINGH A/L KARPAL SINGH [ BUKIT
GELUGOR ] minta PERDANA MENTERI menyatakan bagaimana
seorang suspek bergelar 'Datuk Seri' yang disiasat berkaitan sindiket
pengubahan wang haram dapat meloloskan diri daripada kawalan dan
penjagaan Suruhanjaya Pencegahan Rasuah Malaysia baru-baru ini.

JAWAPAN: [YB DATO’ TAKIYUDDIN BIN HASSAN, MENTERI DI
JABATAN PERDANA MENTERI (PARLIMEN DAN
UNDANG-UNDANG)]

Yang di-Pertua,

Untuk makluman Ahli Yang Berhormat, individu tersebut
bukanlah bergelar ‘Datuk Seri’. Sebagaimana yang telah dimaklumkan
oleh pihak PDRM, individu tersebut adalah Goh Leong Yeong @ Alvin.
Pada 11 Oktober 2020 individu tersebut telah dilepas reman oleh pihak
SPRM.

Walaubagaimanapun, individu tersebut berjaya meloloskan diri
daripada ditahan oleh pihak polis. Usaha untuk mengesan telah
dilakukan dan pada 27 Oktober 2020 individu tersebut telah berjaya
ditahan oleh pihak polis. Pihak Suruhanjaya Integriti Agensi
Penguatkuasaan (SIAP) juga sedang menjalankan siasatan berhubung
perkara ini. Sekian, terima kasih.

PEMBERITAHUAN PERTANYAAN LISAN DEWAN RAKYAT
MESYUARAT KETIGA, PENGGAL KETIGA,
PARLIMEN KEEMPAT BELAS

PERTANYAAN ) LISAN

DARIPADA : YB DATUK WIRA DR. MOHD HATTA BIN MD.
RAMLI [ LUMUT ]

TARIKH : 5NOVEMBER 2020 (KHAMIS)
SOALAN

DATUK WIRA DR. MOHD HATTA BIN MD. RAMLI [ LUMUT ] minta
PERDANA MENTERI menyatakan apakah usaha Kementerian untuk
memperkasakan kebebasan maklumat. Adakah Kementerian berhasrat
untuk mengambil contoh daripada Enakmen Kebebasan Maklumat di
Pulau Pinang dan Selangor dan meminda Akta Rahsia Rasmi 1972 untuk
memperkasakan lagi hak mendapatkan maklumat dalam kalangan
masyarakat.

JAWAPAN: [YB DATO’ TAKIYUDDIN BIN HASSAN, MENTERI DI
JABATAN PERDANA MENTERI (PARLIMEN DAN
UNDANG-UNDANG)]

Tuan Yang di-Pertua,

Untuk makluman Ahli Yang Berhormat, Kerajaan pada 11 Julai 2018
telah bersetuju supaya Akta Kebebasan Maklumat digubal di peringkat
Persekutuan. Pelaksanaan cadangan ini diletakkan di bawah bidang
kuasa Menteri di Jabatan Perdana Menteri (Parlimen dan Undang-
Undang) dan turut dibantu oleh Kementerian Komunikasi dan Multimedia
Malaysia (KKMM). Dalam konteks cadangan penggubalan Akta ini,
matlamat utama Kerajaan adalah untuk memastikan akses masyarakat
kepada maklumat sahih adalah dengan lebih terbuka dan telus.

Sehubungan dengan itu, Bahagian Hal Ehwal Undang-Undang,
Jabatan Perdana Menteri telah mengadakan beberapa siri mesyuarat dan
libat urus dengan pihak-pihak yang berkepentingan iaitu Kerajaan Negeri

Pulau Pinang dan Selangor, Pejabat Ketua Pengawai Keselamatan
Kerajaan (CGSO), KKMM dan wakil Civil Society Organisation.

Satu bengkel juga telah diadakan pada pada 13 Oktober 2020 untuk
mendapatkan maklumat daripada Kementerian/Jabatan berkaitan
penetapan parameter gubalan Akta Kebebasan Maklumat, jenis-jenis
maklumat untuk dikongsi dan mekanisme yang bersesuaian bagi
perkongsian maklumat dengan orang awam. Bengkel tersebut juga telah
mendapatkan pandangan berkaitan dengan Akta Rahsia Rasmi 1972
[Akta 88] yang sedia ada dan kedudukan Akta ini dalam kerangka
penggubalan Akta Kebebasan Maklumat.

Seterusnya, kajian ini akan memfokuskan kepada penyediaan suatu
undang-undang tentang kebebasan maklumat yang pada masa yang
sama akan melindungi perkara yang berhubung soal keselamatan,
pertahanan dan lain-lain yang penting untuk kedaulatan negara.

Sekian, terima kasih.

PEMBERITAHUAN PERTANYAAN LISAN DEWAN RAKYAT
MESYUARAT KETIGA, PENGGAL KETIGA,
PARLIMEN KEEMPAT BELAS

PERTANYAAN ; LISAN

DARIPADA . YB DATUK IGNATIUS DARELL LEIKING
[ PENAMPANG ]

TARIKH : 5 NOVEMBER 2020 (KHAMIS)
SOALAN

Minta PERDANA MENTERI menyatakan jumlah Pendatang Asing Tanpa
Izin (PATI) yang telah diusir keluar dari daerah Penampang dan daerah
Keningau dalam jangkamasa 5 tahun bermula 2015 hingga ke tahun ini
serta langkah-langkah yang telah dan bakal dilaksanakan oleh
Kementerian serta keberkesanannya untuk membendung masalah PATI
dikedua-dua daerah ini

JAWAPAN

YB DATUK SERI MOHD REDZUAN BIN MD. YUSOF,
MENTERI DI JABATAN PERDANA MENTERI (TUGAS-TUGAS KHAYS)

Tuan Yang di-Pertua,

1. Proses pengusiran di Sabah dilaksanakan secara keseluruhan bagi
negeri Sabah dan bukannya berdasarkan daerah. Statistik pengusiran
Pendatang Asing Tanpa lziz (PATI) di negeri Sabah yang telah dijalankan
sepanjang tahun 2015 sehingga 2020 adalah seperti berikut:

JUMLAH DIUSIR

TAHUN LAIN- JUMLAH

FILIPINA  INDONESIA ' LAIN
2015 21,494 6,055 220 27,769

2016 18,445 3,955 231 22,631
2017 8,025 3,772 176 11,973
2018 10,442 2,780 257 13,479
2019 9,370 3,116 747 13,233
2020 4,295 2,305 259 6,859
JUMLAH 72,071 21,983 1,890 95,944

2. Kerajaan melalui agensi-agensi penguatkuasa tidak pernah berhenti
dalam usaha membasmi kehadiran PATI didalam negara termasuk di
negeri Sabah. Mutakhir ini, Kementerian Dalam Negeri (KDN) telah
mengerahkan agensi penguatkuasaan dibawah kementerian ini seperti
Polis Diraja Malaysia (PDRM), Agensi Pengutkuasaan Maritim Malaysia
(APMM), Eastern Sabah Security Command (ESSCOM), Agensi
Keselamatan Sempadan (AKSEM) dan Jabatan Imigresen Malaysia (JIM)
agar memperketatkan lagi kawalan sempadan darat dan laut negeri
Sabah.

Usaha ini yang digerakkan melalui OPS Benteng — telah diatur gerak
bagi memastikan isu kelolosan terutamanya di kawasan panas (hotspot)
yang dipercayai kawasan pendaratan atau jalan-jalan tikus yang
digunakan PATI / aktiviti penyeludupan menceroboh masuk ke sempadan
negara.

Sekian, terima kasih.



